
 …dihlogo tša rena bakeng sa thapelo.
2 Ramaatlakamoka Modimo, ke ka dipelo tša go leboga gore
re inama pele ga Gago bošegong bjo, go neela go Wena yona
tlotlo ya pelo ya rena go ba o romela Jesu lefaseng, gore re ke
re lopollwe le go ba le monyetla letšatši le lengwe wa go lebelela
godimo ga Yena Yo a re phološitšego.
3 Remo bošegong bjo, re kgobokaneLeineng laGagwe, ka gore
O tshepišitše gore kae kapa kae ba babedi goba go feta ba tla
kopanago Leineng la Gagwe, O tla ba magareng ga rena, gomme
ka gona ge re ka dumelelana godimo ga e ka ba eng ye e tla
fiwago.Morena, re kwanong ka go phethagala bošegong bjo, gore
ge go ka ba e ka ba mang ka moagong wo yo a sego a phološwa, a
nke ba phološwe bošegong bjo, goba e ka ba mang a theeditšego
ka nageng ya seyalemoya, a nke ba phološwe bošegong bjo.
4 Fodiša bohle bao ba babjago le go tlaišega, gomme hwetša
letago go Leina la Gago, ka gore re bahlanka ba Gago, gomme
re mo go Go direla go bokaonekaone bja tsebo ya rena. Bjale re
gafela renabeng le meboya ya rena, go nagana ga rena, le tšohle
tšeo re lego, re gafela ka diatleng tša Gago bakeng sa tirelo ya
Gago. Leineng la Morena Jesu, re a e kgopela. Amene.
5 Le ka dula. Ke be ke dutše ka koloing, ke ipshina ka se—se
sehlopha se se bapetšego. Gomme Mdi. Piper, ka mehla ka fao re
ipshinago ka molaetša wa gagwe ka dipina. Gomme ka gona go
kwaNgwanešuDavid a bolela, ye kamehla e lego tšhušumetšo go
nna, go kwa mohlabani yola wa Morena a bolela se a naganago
ka sona ka Morena Jesu. Bjale, o na le ditirelo mo mosong wo
mongwe le wo mongwe ka, ke a dumela, e ka ba ka iri ya lesome.
6 Gomme ke be ke bolela le bašemane ba theipi, gomme ba
tšea ditheipi ka yona. Gomme ba boletše gore ba tla mpeela wo
mongwe le wo mongwe wa yona, gore ke kgone go e kwa yohle,
ka morago ga ge re fihlile lefelong moo nka bago le sebakabotse
go e kwa.
7 Gomme ke na le nnete o tla le dira gabotse. Ngwanešu du
Plessis, ke mo tsebile bjale lebaka la mengwaga tsoko. O ntsebile
botelele go feta ka mo ke mo tsebilego, ka gore o tla ba ka
dikopanong gomme nka se e tsebe. Eupša ke tseba lapa la gabo,
gomme bohle ke Bakriste ba bakaone.
8 Ge ke be ke le ka Afrika Borwa, ngwanabo e be e le
mohlatholli wa ka, yo mokaone, mokgomana wa Mokriste.
Gomme ke rata moya wa Dafida, bjale o ile, kafao ga a nkwe,
eupša ke rata moya wa gagwe, boleta bjola, thwi go otlologa

go ntlha, go se itšimeletše bakeng sa lefeela, eupša go le bjalo
o boleta ka yona. Ke rata seo.
9 Le a tseba, Jesu o be a se nkatshadi le ka mokgwa ofe, O be
a no se be motho wa mohuta wa bosadi, O be a le monna, eupša
efela O kgonne go bolela thwi go otlologa go ntlha, eupša efela
ka boleta. Gomme ke bona motho a ka kgona go dira seo, ke no
nagana ka Moya wa Kriste o le ka go bona.
10 Kafao, Ngwanešu du Plessis o rera gape gosasa. Gomme ke a
nagana gosasa bošego, o be a mpotša, gore o swanetše go tloga.
Ke be ke le maswabi gore ga se ke hwetše go bolela se sengwe le
mogatšagwe, ke yo mongwe wa bahumagadi ba bakaonekaone.
Re kopane le yena difihlolong mosong wo mongwe, gomme o
be a le mohumagadi yo mokaone kudu, mosadi wa mohuta wa
Moafrikanere.
11 Morena ge a rata, ke holofela go ba ka Afrika Borwa ngwaga
wo le Ngwanešu David ka go lesolo le lengwe le legolo, moo ke
naganago gore lesolo la kgošigadi, leo nkilego ka le swara bakeng
sa Morena le be le le fale, moo bahetene ba batala ba dikete
tše masometharo ba amogetšego Jesu Kriste bjalo ka Mophološi
wa sebele morago ga sekgalela se sengwe. Bahetene ba batala
ba dikete tše masometharo, badudibasetlogo ba batala, gomme
ga se ba ke ba tsoge ba kwa Leina la Jesu pele, bokgole bjo ke
tsebago. Gomme ka…Bjale, bohle ba be ba se badudisetlogo,
ba bangwe ba bona ba be ba le, ba tleleimile e ka ba dikete tše
lesome tša Bomohammedan, le a bona, ba be ba le ka go sehlopha
sela.
12 Bjale, ke be ke bolela le moromiwa mengwaga ya go feta,
gomme o be a bolela ka lebjebohlokwa le bohlokwa lela. O
be a le ka mašemong a boromiwa lebaka la mengwaga ye
mentši kudu gomme o be a thopile Mohammedan yo motee.
Ke ba bothatathata ba lego gona go ka thopša, gobane ba
tšwa go Bameda le Baperesia ba kgale bao ba sa fetogego,
gomme bodumedi bja bona ke bja godimo, gomme ba re ke bjo
bokaonekaone, gomme o no se kgone go ba fetola. Kafao, eupša
ge…
13 Le a bona, moo ke naganago re dirile phošo ya rena, ga se re
dire bjalo ka ge Jesu a re laetše go dira. Le a bona? Le a bona,
re ile le go dira dikereke, le go ba le dikerekemaina, le go ba
le dikolo, gomme seo se lokile, eupša Jesu ga se a tsoge tlwa a
roma Kereke ya Gagwe go dira seo: E be e le go rera Ebangedi,
le a bona, go fodiša balwetši, go tsoša bahu, go thakgafatša
balephera, yeo ke thomo. Le a bona? Gomme re dirile dilo tše
dingwe ntle le seo, gomme ke ka lebaka leo Ebangedi e sego ya
tšwela ntle ka tsela ye e dirilego. Morago go ditaelo kakaretšo,
baena. Yeo ke nnete. Morago go lenaneo.
14 “Ge Ke…” Jesu o rile, “Ge Ke phagamišeditšwe godimo,
Ke tla gogela batho bohle go Nna.” Gomme ke ka lebaka leo ke

yago go kgabola Amerika fa, ke go leka, ntle le go tšea moneelo,
feela batho ba go lokologa, e ka ba neng ba nyakago go mpha
se sengwe, go fihla ke hwetša tšhelete ya go lekanela mmogo
go tloga godimo kua go thopela disoulo tše dikete di se kae go
Kriste. Ke moka ka Letšatši la Kahlolo, le tla tumišwa bakeng
sa yona, ka baka la goreMorena o ntaetše go ya, gomme le nthuša
go ya. Kafao seo ke, seo se tla re dirago bohle ka gare le yona ka
Letšatši leo. A o ka se thakgale go tseba gore Letšatši leo, ge A
etla, gomme go fedile, gomme e tla ba nako ye kgolo bjang gona
go dula fase?
15 Nka kgona go thoma e ka ba kae le go fologa sefofane, gomme
go tla ba batho fale mo boemafofane, “Ngwanešu Branham, o
a nkgopola? O nthapeletše kaekae.” Ke tsena ka setimeleng, yo
mongwe o tla sepela go kgabola, a re, “A ke wena Ngwanešu
Branham? Gobaneng, ke fodišitšwe ka kopanong ya gago, ka
kankere mengwaga ye lesome ya go feta.” Gomme ke no nagana
se e tla bago ge re dutše fase mašing a noka ka Lehlakoreng le
lengwe. Gomme ke rena ba re no re, “Ee, ke—ke elelwa kopano
yela. Morena a go šegofatše. Šalabotse.” Eupša fao, re tla no…
16 Ke nyaka peelano le yo mongwe le yo mongwe wa lena batho
ge re fihla godimo kua, Ke nyaka go dula fase le lena lebaka la
mengwaga ye sekete go arogana, le a bona, gobane ga re ye go
ba le nako ge re fihla kua, le a bona. Ka fao re tla no, poledišano
ya metsotso e se mekae fela, mengwaga ye sekete fela ka e tee
le wena, gomme re tla e bolela ka moka ka nako yeo. Go tla
kgahliša!
17 Bjale, go bolela ka ditheipi, le go ya pele, batho ba
bangwe ba be ba mpotšiša, “Ke kae re ka hwetšago melaetša?”
Bjale, melaetša ye mo e be e se ye mentši kudu, gobane ke
makgwakgwa, gomme—gomme ke be ke lapile, le bontši pele
ga ka, le dilo tšeo lefase le sa tsebego selo ka tšona. Eupša re
na le melaetša moo ke bilego le yona ka tabarenekeleng ya ka,
le dilo, moo re bego re khutšitše. Ke nagana re na le dithero
tše makgolotlhano tša go fapana tšohle, ya, tšohle ka go theipi.
Gomme bašemane ba na le seo mo tafoleng ka sona, go ya
pele, gomme ba no di rekiša ka tšhelete ye nnyane fela go feta
ditshenyagalelo tša theipi, ba di tlogela di be feela bakeng sa
tefelo ya go swara, go nyakile. Gomme o amogetšwe go feta go
di hwetša tesekeng. Gomme ke…Ke be ke hwetša dinoutse tše
nnyane, “Ke kae re ka hwetšago melaetša?” Ka fao ke moo o di
hwetšago, tafoleng ya dipuku kua borekišetšong.
18 Bjale, re be re ne nako ya letago bošegong bja go feta, goba
ke be ke le, go le bjalo. Ke be ke no…Go mpea ka monaganong
bošegong bja go feta ge re…Ke be ke, ke no elelwa ke eya ntle
le go bona kereke e eme, e goelela, le go tumiša Morena.
19 Ke be ke no nagana ka nako e tee ke tla…Ke rata go thea
dihlapi gabotse kudu. Gomme bontši bareri bohle ba rata go thea

dihlapi, le a tseba, ke moo ba…Petro o bone Morena, nako ye
nngwe, le baapostola, ge ba be ba thea dihlapi; ke nagana ke ka
lebaka leo bareri ba ratago go thea dihlapi. Ga ke tsebe ka ga go
ja kgogo bjale, tšohle di a rata, ka ga go lla gola ga mokoko.
20 Eupša ke be ke le godimodimo ka leboa la New Hampshire,
gomme ke be ke thea dihlapi bakeng sa traote ye nnyane yela
ya nokana ka legaeng la setlogo la tshepe ya moselamošweu, ke
be ke le matšatši a mararo morago ka dithabeng ka mokotlana
mokokotlong wa ka, gomme ke be ke tla ipeela tente ye nnyane,
gomme ke be ke na le setofo ka kua fao ke bego nka kgona go
ruthela gannyane bošego, e be e le ka leselaphutiana.
21 Gommekafao, ke be ke thea dihlapi godimo go bapa lemoela,
ke swara dihlapi tše ntši. Gomme mosong woo ge ke tloga ka
leselaphutiana, pele, pelepele letšatši le hlaba, ke tšere lešika la
ka go ya godimo, gomme ke tšere sekhedi gore ke kgone go ripa
tše dingwe, goba se sennyane, selepe sa seatla, gore ke kgone go
ripa ye mengwe ya mewilo. Ga se ke kgone…Molete wo mogolo
tlase fale moo ke tsebilego traote e be e robetše, gomme ga se ke
kgone go hwidinyetša lešika lela ka go yona feela gabotse.
22 Kafao, ke swere mokgobo wo mobotse wa hlapi, go lekanela
bakeng sa difihlolo, gomme ke be ke le tseleng go boweng,
gomme—gomme ke kwele lešata, Ke—ke lebeletše go dikologa
dithokgwa tše nnyane ke bego ke etla tikologong, gomme tente
ya ka ye nnyane e be e kgeigile gohlegohle go ya mobung, tente
ye nnyane ya mpšanyana. Gomme go be go le bera ya kgale,
beratshadi ya kgale, le diberana tše pedi di tsene ka fale, gomme
di be di sentše tente yela go fihla e nno kgeiga diripana. Ga se se
di se jago, ke se di se senyago. Gomme ke be ke na le phaephe ya
setofo ya kgale ka kua, gomme mme bera wa kgale o be a tla no
itia yeo go e kwa e rotla, le a tseba, feela…Gomme ke lemogile
di be di no kgeila se sengwe le se sengwe.
23 Gomme o nkwele ge ke etla go dikologa khona, ka ge mobu
o be o na le lehlwa le lennyane ka go wona go le bjalo, gomme o
lebeletše godimo, gomme a kuruetša diberana tša gagwe, gomme
a tšhaba. Gabotse, berana e tee ye nnyane e tlogile le yena,
feela moisa yo monnyane, le a tseba, feela moisa yo monnyane
nthatana, yo mobotse. Gomme kafao o tšhabile. Gomme yena,
gobane berana ye nngwe ga se ya tla, gobaneng, o bile mohuta
wa go ema, gomme o ile go bitša berana yela, a e kuruetša,
mohuta wa go kwagala boka nonyana e dira lešata. Gomme
o…Gomme berana ye nngwe ye nnyane ye e dutše, o bile le
mokokotlo wa gagwe go nna ohle o koraletše ka mokgwa wola.
Gomme o be a dira se sengwe, ke naganne, “Gabotse, o swanetše
go be a hweditše se sengwe, o kgeila ka go sona.” Kafao mme
o kurueditše gape, le go itshwara o ka re o be a etla morago go
ntebanya.
24 Bjale, le a tseba, o ya go tlankela bana ba tšona gomme

dinako tše dingwe di tla go ngapa. Kafao, ke bile le sekhedi
ka seatleng sa ka, sa kgale, sethunya sa go rusa se robetše ka
tenteng, eupša se be se kgeigile. Gomme ba…Ke be ke sa nyake
go bolaya mme wa kgale, go be go tla tlogela ditšhiololo tše
pedi ka dithokgweng, gomme ke be ke sa tsoge ka nyaka go ba
molato wa seo. Gabotse, ke lebeletše mohlare go bona ka fao nka
kgonago go namela mohlare wola thwi ka pela, le a tseba, ge a
etla.

25 Kafao, ke naganne, “Ke ya go bona se e lego bothata kamoisa
yola yo monnyane.” Gomme o be a no ba le kgahlego kudu, a dira
se sengwe, gomme o bile lemokokotlowa gagwe go nna gore ke se
kgone go mmona. Ke beile leihlo la ka godimo ga mme, gobane o
tšwetšepele a kuruetša, kafao ke sepetše go dikologa ka mathoko
go fihla ke fihla moo ke kgonnego go bona moisa yo monnyane.
O be a na le pakete ya ka ya kgotlaomone e bulegile.

26 Kafao, ke—ke rata dipanekuku. Ke a tseba ke na le baena le
dikgaetšedi tše ntši ntle kua ba ba di ratago, le bona. Gomme
ke—ke bile le pakete ya kgotlaomone, gomme, le a tseba, ga ke
dumele go go fafatšeng, ke a di kolobetša, Ke nna Mobaptist. Ka
kgonthe ke e tšhela godimo, kgotlaomone ye ntši, le a tseba.

27 Gomme moisa yo monnyane yo o be a butše pakete yela. Ba
rata se sengwe sa go tswetswenya, go le bjalo. Gomme o bile
le borofa bja gagwe bjo bonnyane ka go yona. Gomme o be a
ina leoto la gagwe le lennyane fase ka mokgwa wola, gomme
a latswa ka mokgwa wola ge a tliša borofa bja gagwe godimo
feela godimo ga sefahlego sa gagwe. Gomme o be a notile pakete
yela go hlweka ka mo e bego e kgona go ba. O be a thankgetše
kgotlaomone go tloga ntlhoreng ya hlogo ya gagwe go fihla
botlase bja maoto a gagwe. Gomme ke goeleditše, “Etšwa ka
fao!” ka mokgwa woo. Gomme o retologile go ntebelela, gomme
kgotlaomone e be e le ka mahlong a gagwe, o be a sa kgone go
bona. Yeo e be e le ye nngwe ya diponagalo tše botsebotse nkilego
ka di bona; ga go khamera, ka nnete, ka nako yeo.

28 Gomme mme wa kgale o ile pele a mo kuruetša. Gomme ke
naganne, “Yeo ke nnete. Le a bona, ga go ne tsholo go yena.
Gobaneng, o bile le seatla sa gagwe ka paketeng ya kgotlaomone
thwi godimo go fihla sejabaneng sa gagwe.” Yeo e ka ba tsela ye
re dirilego bošegong bja go feta. Re be re sa fe šedi go se e ka
ba mang gape a bego a se bolela, re nno ba le seatla sa rena ka
paketeng ya kgotlaomone, feela kgotlaomone gohlegohle.

29 Gomme selo sa go tlaba e bile, ge moisa yola yo monnyane a
fihla godimo go mmagwe le ngwanabo yo monnyane, gabotse, ba
thoma gomo latswa, gobane ba latswa ye nngwe ya kgotlaomone.
Ke a holofela le bile le go lekanela go lena bošegong bja go feta,
go fihla ba latswitše letšatši lohle go mabopaki ao re bilego le
ona bošegong bja go feta.



6 LENTŠU LEO LE BOLETŠWEGO

30 Oo, go ne dilo tše kgolo ge re ka no šetšaModimo ka tlhagong,
ka fao A šomago, go makatša kudu. Namela godimo ga dithaba,
gomme o dule moo, gomme o ikhutše, le go no—go no rapela
Morena, ka kgonthe ke mo gobotse.
31 Bjale, Morena ge a rata, Lamorena morago ga sekgalela,
ke—ke tshepišitše go leka go bolela Kanegelo ya Bophelo bja
Ka, Lamorena morago ga sekgalela, e tla ba lekga la mathomo
lebaka la mengwaga le mengwaga. GommeMokibelo mosong, ke
difihlolo tša rakgwebo ka—ka Cafeteria ya Clifton. Ge o sa kgone
go tla…Ka mehla e pakelane ntle ka kua. Ge o sa kgone go tla,
bulela seyalemoya, gobane ka kgonthe ba a ipshina.
32 Gomme ka gona Lamorenamorago ga sekgalela le Lamorena
bošego, morago mo gape. Gomme ka nnete, ge le le basetsebane
gomme le eya go ba ka toropongkgolo ye, gobaneng, etlang go
dikologa tempele ge le se ne lefelo e ka ba lefe go ya, re tla thaba
go ba le lena mo bakeng sa ditirelo tša sekolo sa Lamorena. Ke
na le nnete le tla ba le soulo ya lena e fepša.
33 Bjale, re ya go bula Lentšu laModimo, gomme ke rata go bala
feela temana e tee, go hwetša moo re bego re bala ye…Bošegong
bja go feta, re feditše go temana ya 20 ya tema ya 4 ya Baroma,
ya go bala, bošegong bjo, ke nyaka go bala temana ya 21. Gomme
ka gona mantšiboa a go feta, re thomile ka tema ya 11 ya Genesi
le go tla godimo go tema ya 16 ya Genesi, le go no itia mafelo a
godimo a bophelo bja Abraham. Bjale re bala mo:

Gomme ka go kgodišega ka botlalo gore, O be a kgona
go boloka seo A se tshepišitšego.

34 Ge Modimo a dirile tshepišo, Modimo o tla boloka tshepišo
yeo.

…a kgodišegile moka gore—gore, se A se
tshepišitšego, o be a kgona…go se dira.

35 Modimo o boloka tshepišo ya Gagwe. Gomme Abraham o be
a kgodišegile moka, ga go kgathale e bonagetše go se hlamatsege
bjang go monagano wa senama goba e ka ba mang gape, e
bonagetše go loka go Abraham, gobane Abraham ga se nke a
lebelela kudu go se tshepišo e bilego, goba e be e sa hlamatsege
bjang, o lebeletše Yo a filego tshepišo. Go ya le gore o lebeletše
eng.
36 Gomme bjale, re tla bea bokamorago feela gannyane
nthatana go fihla lefelong moo re ratago bošegong bjo. Gomme
ka gona gosasa bošego, re nepile go sehloa se go ithuta Abraham,
Morena ge a rata.
37 Bjale, ke kgolekgole go beng moithutamodimo goba
morutiši, eupša se ke se tsebago ka Yena, ke rata go botša
ba bangwe, gobane go ra bontši kudu go nna. Gomme ke a
holofela gore go tla ra bontši go lena go e kwa, bjalo ka ge go
dira go nna go e bolela, gona bohle re tla šegofatšwa.

38 Bjale, re hweditše bošegong bja go feta gore Abraham o be
a no ba monna wa mehleng. O be a le monna yo Modimo a mo
lebeletšego gomme a bona pelo ya gagwe. Bjale, yeo ke tsela ye
Modimo a lebelelago godimo ga motho, O lebelela godimo ga
pelo ya motho; motho o lebelela ponagalo ya ka ntle, Modimo o
lebelela pelong. Ka gona go sa šetšwe gore o diila gakaakang, ka
moo o bonagalago o sa swanelege ka gona, ka moo o sa rutegago
ka gona, ka moo o sa tsebego go bala, seo ga se na selo go dira
le yona, Modimo o lebelela pelo ya gago. Ka mehla elelwa seo, se
ka pelong ye Modimo a šomago ka yona.
39 Mašego a se makae pele re tšea thuto: Ka serapeng sa Edene,
diabolo o kgethile hlogo yamotho: ka bohlale,Modimo o kgethile
pelo ya gagwe: ka tumelo. Gomme ge o sepela ka tumelo, o
swanetše go dumela dilo tše o sa kgonego go di bona, goba ebile
go famabaka lemonaganowa gago. Re lahlela fase go famabaka.
Ge Modimo a bolela e ka ba eng, ga re sa e lebelela gape ka
bohlale, re e dumeletše go nwelela thwi fase ka pelong ya rena,
le go bitša e ka ba eng kgahlanong le yona, mo o ka rego e be e
se. Re lebelela se Modimo a se boletšego, Yo a filego tshepišo.
40 Fao ke mo lefase le tanngwago kudu lehono, ke thero ye ntši
ya bohlale. Sebakeng sa dikereke tša go tlala ka Moya di rapela
ka Moya, ba theeleditše melaetša ya bohlale. Gomme o ka se
kgone go fa se mabaka, ga go tsela le gannyane go e dira.
41 Ke be ke nagana, ke duma ge nkabe ke na le beke ye nngwe
mo ka tempeleng, ke tla rata go tsena ka go se sengwe sa thuto ye
ke nago le yona ka pelong ya ka ya pušetšo ya Kereke ya therešo
ya Modimo. Ka fao se mogokong o se jago, le phatakalala e se
jele, le tšohle dikhunkhwane tše tša go fapana, ke khunkhwane
ya go swana, feela dibopego tša go fapana tša bophelo bja yona,
gomme e ja go tloša tšohle, le se ba se jelego le go dira dilo tše
tša madirwakemotho, Modimo a ka se tsoge a bušetša ka tšona,
O ya go Le godiša thwi go tšwa kutung. “Ke tla bušetša, go rialo
Morena.” E ka se tšwe go thutotumelo e ka ba efe, E tla tšwa go
Modimo, “Ke tla bušetša.”
42 Mogokong wo, le bojane, le go ya pele, bjo bo jago bohwa
bja Modimo, bo bo jele go fihla kutung. Eupša e ka se tle ka tše,
goba ebile A ka se di šomiše, O tla tla thwi go tšwa kutung, thwi
godimo le yona. “Ke tla bušetša, go rialo Morena.” Gomme O ya
go bušetša tumelo ka go batho.
43 Puku ya mafelelo pele ga Kutollo, Puku ye nnyane ya Juda e
rile:

…Ke rapile maatla ohle go le ngwalela ka phološo
ya go swana, gomme go bile bohlokwa go nna go le
ngwalela, le go le hlohleletša gore le hlabanele ka
tiišetšo tumelo yeo e kilego ya fiwa bakgethwa.

44 Ba be ba wele go tloga go yona. Gomme ge ba wele nako yela,
mengwaga ye masometharo tharo ka morago ga lehu la Kriste,



8 LENTŠU LEO LE BOLETŠWEGO

ke bontši gakaakang ba welego bošegong bjo? Eupša Modimo o
tla bušetša Kereke yela go seemo sa Yona sa pele, ke a e dumela.
“Ke tla bušetša.”
45 Gona, re swanetše go tla morago, gomme ke ka lebaka leo ke
bego ke ruta ka Abraham, go le dira le tsebe, selo se segologolo
ke se hwetšago ka kerekeng bošegong bjo, magareng ga batho,
dikereke tšohle, ge ke re kereke, ke ra tšohle tša tšona, ke hwetša
magoro a mabedi a go fapana a batho: Ke hwetša batho ba
motheo, bao ka maemo ba tsebago maemo a bona ka go Kriste,
eupša ga ba ne tumelo e ka ba efe bakeng sa yona; morago ke
hwetša Mapentecostal, ba ba nago le tumelo ye ntši gomme ga
ba tsebe ke bona bomang.
46 Kafao gona, go no swana le monna yo—yo a nago le tšhelete
ye ntši ka pankeng gomme a sa kgone go ngwala tšheke, gomme
yo mongwe o kgona go ngwala tšheke gomme ga a na le tšhelete
ka pankeng. Ge le ka kgona go tliša bona ba babedi mmogo! Ge
le ka kgona go hwetša tumelo ye e lego ka go Pentecostal ka go
batho ba motheo, goba go hwetša mo—mo Moya wo Mokgethwa,
ke ra go bolela, woo o lego ka go batho ba Pentecostal ka go
badumedi ba motheo, goba go hwetša maemo a bona, go dira
Mapentecostal go tseba maemo a bona, feela bjalo ka ge ba
motheo ba e tseba, go tla ba le se sengwe se direga.
47 Eupša bothata ka batho lehono, bao ba nago le Moya wo
Mokgethwa, ba no, ga ba tsebe ba dire eng ka Wona, ba O
budulela ohle ntle ka mušimeetse, sebakeng sa go O dira O šome
bakeng sa Morena. Ba—ba a O goelela, le go O tumiša; seo se
lokile, eupša a re O beeng go šoma, a re O direng go šomela
Morena.
48 Boka Benjamin Franklin, ge a swere mohlagase, o thoma go
goelela, “Ke o hweditše! Ke o hweditše!” Eupša go no re o bile le
ona, o kgonne…gobane o o kwele…Obile le ona, eupša o ka se
tsoge wa dira botse go fihla a o bea go šoma. Bjale lebelelang se
o se dirago. Gomme Moya wo Mokgethwa o tla gotetša lefase ka
Ebangedi, feela boka mohlagase o dirile, ge re ka O bea go šoma;
eupša o swanetše go dumelela Moya wo Mokgethwa go šoma.
49 Batho lehono ke, batho ba a thabišwa. Ge le ka hlokomela
sefaleng ka mafelong a go fapana, mogohle, e sego feela fa, e ka
ba kae, batho ba tla tla kgauswi, ba letile…Ba bile le bontši
kudu bja tše fa tša go gatelelwa godimo, letšatši la moragorago,
masolo a phodišo Kgethwa. Yeo ke nnete tlwa. Batho ba re, “Ke
na le yona ka seatleng. Fše! O a e kwa? O a e kwa? O a e kwa?”
Aowa, ga o ikwele yona. O ka no ba o ikwetše seatla sa gago,
eupša seo ke sohle o se kwelego. Yeo ke nnete.
50 Jesu ga se a ke a re, “A o ikwetše yona?” O rile, “A o e
dumetše?” E sego, “A o ikwetše yona?” O a e dumela. Tumelo
ga se go ikwela, tumelo ke se sengwe seo o sa se kwego, ga o na
dikwi di tla e tsebagatšago, fela sekwi sela sa botshelela, tumelo

yeo e e tsebago. Ga o kgwathe, latswe, dupe, goba go e kwa, eupša
o a e tseba. Gobane Jesu o boletše bjalo seo se a e ruma.
51 Ge nka tsoge ka hwetša molaetša nako ye nngwe woo o tla
šikinyago batho go tloga go boebangedi bjohle bjo bjaHollywood
fa, le go ba tliša tlase Beibeleng, go O RIALO MORENA, gona se
sengwe se tla direga. Gomme seo ke se ke hlologetšego go se bona.
Re bile le khuduego fa ka tempeleng, eupša ke tla rata go bona
tsošeletšo ka tempeleng. Bjale, tsošeletšo ga se go tliša maloko a
maswa, tsošeletšo ke go tsošološa se le šetšego le na le sona. Seo
ke se re se hlokago, ke tsošeletšo.
52 A le kile la bona lewatle le na le tsošeletšo? Nnete. Ge le eya
go tshelatshela le go taboga, maphotho a itia, ga go ne lerothi le
tee la meetse bontši ka go lona go feta go bile ge le be le homotše
ka phethagalo, eupša le na le tsošeletšo, e fošetša thogorogo yohle
godimo ga lebopo, seo ke se e se dirago. Gomme seo ke se Kereke
e se hlokago bošegong bjo, ke tsošeletšo go lahlela ditšiebadimo
tšohle ka ntle ga Yona, le go e lahlela ntle lebopong, gore ba
kgone go boela morago go Ebangedi motheo wa go tia. Seo ke
se…
53 Beibele e rile, “Etlang gomme le reke go Nna, gauta, gauta
ya go seka, e lekilwego mollong.” Moitei wa kgale o be a fela a
tšea gauta, ge ba e itia, gomme ba be ba tla itia gauta yela, le go e
phethola, le go e itia, ba itiela togotogo ka ntle ga yona, go fihla
ponagatšo ya moitei, o kgonne go e bona ka go yona, ka gona o
tsebile o be a na le togotogo ka ntle ga yona. Gomme yeo ke tsela
ye Modimo a tšeago Moya wo Mokgethwa, le go tšea Mokriste, le
Kereke, le go E itia ka Ebangedi, le morago le pele, le morago le
pele, go fihla e bonagatša Jesu ka go Yona. Moya wo Mokgethwa
o kgona go bona mediro ya Jesu e eya pele ka Kerekeng, gona
dilo di thoma go ba gabotse.
54 Eupša go na le togotogo ye ntši ka Kerekeng lehono, kudu.
Bjale, ke batho ba bakaone, ba bakaonekaone ka lefaseng, lebebe
la puno, eupša Kereke e hloka go itokiša Yonamong, go itokiša.
Beibele e rile, “Gomme Monyalwa o itokišitše Yenamong,” bjalo
ka ge ke rerile ka Pisgah letšatši le lengwe.
55 Bjale, Abraham o be a le monna yo Modimo a filego tshepišo
go yena, o dirile kgwerano, ka go felela ntle le mabaka le
Abraham le Peu ya gagwe. Gomme ge o le Peu ya Abraham, ka go
felela o mojabohwa wa tshepišo, feela boka Abraham a bile. Le
a bona? Gomme tumelo ya Abraham, ge o le Peu ya Abraham…
56 Bjale, ga e re dipeu tša nama, gobane bona ke Bajuda, eupša
bjalo ka ge Paulo a boletše, yoo e lego Mojuda bokantle ga se
Mojuda, ke Mojuda wa semoya ka gare. Mojuda, wa kgonthe,
Mojuda wa semoya ke monna yo a dumelago Lentšu la Modimo
feela boka Abraham a le dumetše, le go bitša e ka ba eng
kgahlanong le yona mo o ka rego e be e se gona.

57 Bjale, woo ke mohuta wa kereke, ge re ka kgona go hwetša
mohuta woo wa kereke…Ge re ka kgona go hwetša sehlopha se,
thwi mo bošegong bjo, ka tlase ga wona mohuta wa maemo, go
tla ba le tsošeletšo e phulega ka lefelong le mo yeo, gobaneng,
iri ya lesomepedi, iri ya pele mosong, iri ya bohlano mosong,
ba tla be ba sepela mabatong a ka moagong wo bošego bjohle
ba tumiša Morena. Go tla ba le tsošeletšo e phulega ntle fa yeo
banna bohle ba kuranta ba tla bego ba eme mojako mo mosong,
o tla e phatlalatša go kgabaganya lefase, mogohle: “Tsošeletšo e
phulegile ka Angelus Temple. Go na le se sengwe boka Letšatši la
Pentecost se a kgatlampana.” Modimo o nyaka seo, O a se nyaka,
eupša A ka se kgone go tsoša bana ba Gagwe, A ka se kgone go
ba iša go, go lemoga seo.
58 Bjale, re tlogetše Abraham bošegong bja go feta ka tiišetšo ya
kgwerano, le ka fao A tla e dirago, ka fao A tla dirago, Modimo o
tla tšea Morwa wa Gagwe Mong le go Mo dira Sehlabelo, boka A
bontšhitše Abraham. Ga go selo seo Abraham a kgonnego go se
dira go e dira, go no tšwelapele go dumela; Modimo o be a šetše
a tshepišitše Morwa. Bjale, ga se A re, “Bjale, Abraham, ge o ka
dira selo se se itšego, Ke tla romela Morwa wa ka.” O rile, “Ke
tla e dira, e šetše e dirilwe.”
59 Jesu o be a le Kwana ya Modimo e hlabilwego go tloga
motheong wa lefase. Gomme a le kile la nagana se? Maina a lena
ga se a bewa ka go Puku ya Kwana ya Bophelo bošego bjo le
fago pelo ya lena go Kriste. A le be le tseba seo? Beibele e rile,
“Leina la gago le beilwe ka Pukung ya Kwana ya Bophelo go
tloga motheong wa lefase,” tsebelopele ya Modimo.
60 O boifa eng? O boifa eng? O—o a boifa. Go bonala o ka re
o no se kgone go gatela thwi ntle kua le go tšea mothalo le
lenaba. Gabotse, bitša e ka ba eng diabolo a bolelago maaka;
a nke Lentšu la Modimo e be therešo. Le a bona?
61 O kgethilwe ke Modimo, ga se o ikgethe wenamong, Modimo
o go kgethile. O go kgethile neng? Pele ga motheo wa lefase
ge Kwana e hlabilwe. Bjale, Beibele e bolela seo. Beibele e
boletše ka go Kutollo tema ya 20, ke a dumela ke yona, gore
molwalekriste ka matšatšing a mafelelo, o forile bohle bao ba
dutšego godimo ga lefase bao maina a bona a sego a ngwalwa
ka Pukung ya Kwana ya Bophelo go tloga motheong wa lefase.
Botelele gakaakang? Ge e sa le motheong wa lefase ge Modimo,
ka tsebelopele ya Gagwe a go bone le go bea leina la gago godimo
ga Puku. Ge Kwana e hlabilwe, o hlabilwe le Kwana. Haleluya!
Nna!
62 Batho ba tšhogile. “Oo, ge nka no kgona…Ke—ke—ke a
boifa nka—nka no dira phošo.”
63 Wa dira phošo? O ka se dire gampe go feta go no dula le go se
dire selo ka yona. Emelela gomme o be o eya, dira gore mošomo
o dirwe, dira mohuta tsoko wa matsapa, o swanetše go sepela.

Ge Moya wo Mokgethwa o thoma go sepela godimo ga motho,
o swanetše go sepela ka magetla a gagwe morago le hlogo ya
gagwe godimo, a tumiša Modimo, nnete, gobane Ke Modimo yo
a boletšego Lentšu, Ke Modimo yo a fago tshepišo. Eupša re no
lebelela godimo ga Lentšu gomme re re, “Gabotse…”
64 Go no swana le motheadihlapi wa kgale, nako ye nngwe,
o be a etšwa lewatleng, gomme go be go le monna a eya tlase
lewatleng. Gomme monna o nyakile go…O be a kwele ka
lewatle, ga se nke a ke a le bona. O be a badile ka lona, o
naganne le be le kgahliša, kafao o rile, “O a tseba, ke a dumela
ke tla khutša le go ya tlase go bona maphotho a lona a magolo, a
letswai, ka fao a pekenyago, gomme—gomme meetse a go teba a
bonagatša mafaufau a bolou, le dinonyanawatle, le go nkgelela
moya wa letswai.” O rile, “Go tla kgahliša!”

Gomme ge a be a sa ya, o kopane le letswai la kgale, mosesiši,
a etšwa lewatleng, gomme o rile, “O ya kae, monna wa ka wa go
loka?”

O rile, “Ke ya tlase lewatleng.” Gomme a thoma go mmotša
ka fao go swanetšego go kgahliša ka gona.

O rile, “Aa, ga go selo go lona.” O rile, “Ga ke bone selo sa
go tsikinya kudu ka lona. Ke belegetšwe lewatleng mengwaga ye
masometshela ya go feta, gomme ke bile go lona ge e sa le, ga ke
bone mantsikinyane ka lona.”
65 Le a bona, o be a le ka go lona kudu, go fihla e lahlegelwa ke
mantsikinyane a lona. Gomme yeo ke tsela ka lena batho, le bone
go šoma gaMoyawoMokgethwa kudu, go fihla go lahlegetšwe ke
phenyo ya gona, goba le lahlegetšwe ke phenyo ya lena godimo ga
yona. E ba selo sa tlwaelo. Modimo o thoma go laetša dilo, le go
šuthiša dilo, gomme Moya o a go itia gomme Lentšu le a tla, o re,
“Ee, seo se botse gabotse. Ka kgonthe ke a dumela leo ke Lentšu
la Modimo.” Oo, nna! E swanetše go re tsikinya, e swanetše go ba
bonanana letšatši le lengwe le le lengwe, ee, mohlomphegi, feela
ye mpsha go rena nako yohle, e no re tsikinya go ja le go keteka
ka Lentšu la Modimo.
66 Modimo o tshepišitše Abraham fale feela se A bego a eya go
se dira. Kafao, re tšere kgwerano, ka fao ba e dirilego, o kgeitše
konteraka ka bobedi, motho yo motee o dirile…o tšere karolo e
tee ya konteraka, motho yo mongwe o tšere karolo ye nngwe ya
konteraka.
67 Bjale, ge konteraka ye e fedile, ba ile ba swanela go tla
mmogo, gomme diripana bobedi tša konteraka di ile tša swanela
go nyalelana, le a bona. O ngwala konteraka le go e kgeila,
morago wa leka go e atiša nako ye nngwe, o ka se tsoge wa e
dira. Le a bona, gobane e no ba go kgeila pampiri le se sengwe le
se sengwe, e swanetše go lekanela ka phethagalo.
68 Gomme ge Modimo a dirile konteraka ya Gagwe le Peu ya
Abraham, O išitše Morwa wa Gagwe, Kriste Jesu, sefapanong. A



12 LENTŠU LEO LE BOLETŠWEGO

le dumela seo? Ka gona O Mo išitše kua, gomme a Mo kgeila go
arogana bjalo ka Sehlabelo, a phagamišetša mmele wa Gagwe
godimo go tšwa lebitleng, gomme a o bea ka seatleng se setona
sa Gagwe Mong, godimo ga terone ya Gagwe ka Letagong, le go
romela morago Karolo ye nngwe ya konteraka, Moya, go Kereke
go tlatša Kereke.
69 Ga go makatše Jesu o rile, “Mediro ye Ke e dirago, le a e dira
le lena.” Mediro ya Gagwe e be e tšwetšepele. Bokgole bjo bokae?
“Eyang ka lefaseng lohle, Yo a…gomme le rere Ebangedi. Yo a
dumelago gomme a kolobetšwa o tla phološwa, yo a sa dumelego
o tla lahlwa, gomme,” lekopanyi, “maswao a a tla latela bona ba
ba dumelago.” Bokgole bjo bokae? Go lefase lohle. Ke ba bakae?
Go sebopiwa se sengwe le se sengwe. Baapostola ba ka kgona
bjang go e dira? Ga se ešo ya dirwa, kafao thomo e sa eme go
swana.
70 “Lebakana le lennyane, gomme lefase le ka se Mpone gape.”
(Lentšu lela la Segerike kosmose le ra “tshepedišo ya lefase.”)
“Lefase le ka se Mpone gape, efela lena le tla Mpona,” lena bao
le lego Kereke, “ka gore Nna,” lešalašala, “Ke na le lena, le ka go
lena, go fihla bofelong bja lefase.” E sego bofelo bja baapostola,
eupša bofelong bja lefase. “Gomme mediro ye Ke e dirago le tla
e dira le lena.”
71 “Ge le dula ka go Nna, gomme Mantšu a Ka a dula ka go
lena…” Bjale, go phela go ra “go dula fale.” Ge o tšea tshepišo
yaModimo ka pelong ya gago, “Ke nnaMorena yo a go fodišago,”
e hwetše ka pelong ya gago, a e dule fao, o se tsoge wa e ntšhetša
ntle, e lese e dule fale, dira godimo ga yona. “Ge le dula ka go
Nna, gomme Mantšu a Ka a dula ka go lena, kgopelang se le
se ratago, gomme le tla se direlwa.” Oo, nna! Yeo ke therešo ya
kgonthe. “Ge le dula ka go Nna,” Moya wo Mokgethwa, Kriste,
“gomme Mantšu a Ka, ditshepišo tša Ka, tšohle di dula ka go
lena,” dulang fale, “e no kgopela se o se ratago, gomme o tla se
direlwa,” gobane Se swanetše go e dira.
72 Gona re hwetša Abraham o dumetše Modimo. Gomme
ka gona, ge a be a le e ka ba bogolo bja mengwaga ye
masomesenyane senyane, yeo ke go hlaelela ngwaga o tee go
beng lekgolo, Isaka yo monnyane o be a sešo a tla, o be a sa
tumišaModimo bakeng sa yona, gobane o tsebileModimo o dirile
tshepišo, Modimo o swanetše go boloka tshepišo yeo. Modimo
o swanetše go boloka tshepišo ya Gagwe gore a be Modimo.
Oo, ge nka kgona…Ge seo se ka kgona go nwelela fase ka
lehlakoreng la nngele ka tlase ga kgopo ya bohlano, gomme
morago sa lekelela fale! Le a bona? Ge Modimo a dira tshepišo,
Modimo o tlamegile go boloka tshepišo yela, A ka se kgone go e
fetola, A ka se kgone go e fetola.
73 Re—re ne magomo. Re ka re, “Gabotse, ke tla ba fao.” Re
swanetše go re, “Ge Morena a rata.” Eupša le a bona, re ne

magomo, re ka bolela dilo le go dira diphošo; eupša Yena ke
mohlokamagomo, gomme A ka se kgone go dira phošo. Gomme
ge…Nako efe kapa efe yeo A dirago e ka ba eng, e dirilwe ka
phethagalo, e ka se tsoge ya ba bokaonana e ka ba bofe.
74 Gomme ka tsela ye A kilego a dira e phethagetše. Ge
modiradibe, modiradibe wa mathomo a etla go Yena le go
sokologa, gomme Modimo o mo amogetše, tshokologo ya gagwe,
ge modiradibe wa bobedi a etla, O swanetše go dira ka tsela ya
go swana A dirilego lekga la mathomo. Ge motho a etla go Yena
bakeng sa phodišo, gomme Modimo o mo fodišitše godimo ga
motheowa tumelo ya gagwe, nako ya go latelamothowa go babja
a tlago, O swanetše go dira selo sa go swana, goba O dirile phošo
ge A fodišitše motho wa mathomo, O dirile phošo, Modimo o tla
swanela go ema, a re, “Ke dirile phošo ka go fodiša bathomorago
ka matšatšing a baapostola, gobane ga Ke fodiše batho bjale.” A
le ka eleletša Modimo Ramaatlakamoka a bolela se sengwe boka
seo? Le gatee! Ga se Modimo, ke rena! Ga go selo sa phošo ka
Modimo, ke rena, tumelo ya rena, “Ge o ka kgona go e dumela.”
75 Tokišetšo ye nngwe le ye nngwe e dirilwe, phodišo e šetše
e lobilwe, dibe di šetše di lobilwe, dilo tšohle di komana. Etla!
Yeo ke nnete. Selalelo sa Monyanya se beilwe. Maitshwarelelo a
dirilwe. Eupša O rile, “Eya ka go…” Pitšo ya mafelelo e bile,
“Eyang le tšee balwetši le digole,” lesolo la phodišo feela pele ga
Selalelo sa Monyanya. Bjale le bona moo re lego. “Eyang le tšee
dihlotša, dritša, difofu go tšwa mekgotheng, le ditselalephefo, le
magoreng, gomme le ba tliše ka gare. Ba fodišeng, gomme a nke
Ke bontšhe kgaogelo ya Ka go bona, gona ba tla Ntumela.” Yeo
ke nnete. Yeo ke pitšo ya Modimo ya mafelelo, pitšo ya Selalelo,
ke phodišo, pitšo ya mafelelo.
76 Bjale, ka morago ga Abraham, ge a be a le masomesenyane
senyane, re tla bjale go tema ya 17, tema ya go latela ya
Genesi, gomme Modimo o bonagetše go yena gape. Gomme ge
A bonagetše go yena nako ye, O bonagetše go yena ka Leina
la Ramaatlakamoka Modimo. Lentšu la Sehebere fale ke El
Shaddai, le rago, El e ra “Modimo, Yena wa go tia,” go tšwa
go Genesi 3, “Yena wa go tia.” El, “Modimo, Mofi wa Bophelo.”
Shad, s-h-a-d, go ra, “letswele,” boka mosadi. Shaddai go ra,
“matswele,” bontši. Gomme Modimo o tšweletše go Abraham ka
Leina la “Modimo, wa go tia, Yena wa matswele.”
77 A selo go bonagala go mokgalabje wa bogolo bja mengwaga
ye lekgolo, gomme mmele wa gagwe o no ba gabotse bjalo ka
mohu, ka morago ga ge A mo diretše tshepišo gore o be a eya go
ba le lesea ka mogatšagwe Sarah, gomme yena masomesenyane!
Naganang ka yona.
78 Bjale, a tshepišo! “Abraham, o tšofetše, wena, maatla a gago
a ile, gomme lebaka la mengwaga ye masomepedi tlhano ya go
feta o Ntshepile. Eupša bjale Ke nyaka go go botša se Leina la

Ka le lego, Leina la ka ke, “Yena wa Matswele, Yena wa go Tia.”
Ke—ke nna Modimo wa matswele.”
79 Bjale šetšang, e sego “Modimo wa letswele,” eupša
“matswele,” bobedi bakeng sa moya le mmele: “O gobaditšwe
ka baka la dikarogo tša rena, ka megogoma ya Gagwe re
fodišitšwe.” Yena wa matswele, Yena wa go tia, Mofi wa maatla.
80 O tšea lesea le lennyane ge le fokola, gomme a le diphateng,
gomme a ehwa, mme o tšeela lesea le lennyane ka matsogong
a gagwe, a le latša godimo ga letswele la gagwe, moisa yo
monnyane o a tshwenyega le go lla. Eupša feela ka pela ge e
thoma go anywa go mme, go dira eng? Le gogela maatla a mme
ka mmeleng wa lona, le tlogela go lla, le thoma go sega, le
kgotsofetše.
81 GommeModimo, ge modumedi a ka kgona go swara tshepišo
ya Modimo, Modimo, ka Kriste, o tšhollela maatla a Gagwe ka
mmeleng wa modumedi, gomme ge a sa welwa ke maruru, o
kgotsofetše. Haleluya! Amene! Modumedi, a anywa go tšwa go
Lentšu, Yena wa matswele, Testamente ye Mpsha le Testamente
ya Kgale, a anywa go tšwa go tshepišo ya Modimo. Ge a tšea
tshepišo ya Modimo ya phodišo, phološo, e ka ba eng e lego, o
robetše difarong tšaModimo feela go kgotsofala kamo a kgonago
go ba. Ga go yo a ka kgonago go mo šikinya go tloga kua, o
swareletše bakeng sa bophelo bja morategi le go anywa maatla a
Modimo ka mmeleng wa gagwe. Haleluya!
82 Ge o be o le mosadi yo mobemobe ka nageng ye, leina la gago
ga la swanela dimpša go gobola ka lona, a nke ke go botše se
sengwe: Ge o swara tshepišo ya Modimo, gomme wa swara yeo
gommewa phela, gommeModimo o tla tšhollela maatla a Gagwe
ka go wena, go fihla o tla ba yo mokgethwa kudu, go fihla yo
mongwe le yo mongwe a tla tseba o Mokriste. Ee, mohlomphegi!
Ge o be o le segatamoroko, lekempolara, e ka ba eng o ka bago,
seo ga se tshwenye ge o ka swara Modimo yola wa matswele.
Gomme nako yohle o a anywa, maoto a gago a mannyane a kgale
a a sepela, diatla tša gago di a sepela. Ke eng? O na le mahloko
a go gola. O tšwa go wona. Ye—ye Yena wa matswele, Mofi wa
maatla, Molekanela gohle!
83 “Abraham, o tšofetše, o no swana le lesea le lennyane.
Gobaneng, ga o ne bophelo ka mmeleng wa gago, gomme o no
ba, mmele wa gago o no ba gabotse bjalo ka mohu, eupša Ke
nna Yena wa matswele, e no swara tshepišo ya Ka gomme o no
tšwelapele o anywa.”
84 O antšwe lebaka la mengwaga ye masomepedi tlhano; ga re
kgone go anywa metsotso ye lesome, gomme morago re ipitša
Peu ya Abraham, “Haleluya! Ke nna Peu ya Abraham.” Swara
tshepišo ya Modimo gomme o dule le yona. E no dula fao, anywa
Mokgotsofatši.

85 Gemonna a ekwa, tumelo e tla ka go kwa, a ekwa gore Kriste
o hwetše dibe tša gagwe, gomme o amogetšwe, gobane Modimo o
kokotile pelong ya gagwe, o ne taletšo go Selalelo sa Monyanya,
ka gona o no swara ka tšohle tše di lego ka go yena gomme a
anywa, a anywa, go fihla moya wa gagwe o thoma go gola, o
tladitšwe ka Moya wo Mokgethwa, o ba Mokriste wa kgonthe
wa go tswalwa gape.

86 Monna yo a babjago o kwa gore Yena, tumelo e tla ka go kwa,
Modimo ke Mofodiši, o no nanogela thwi go letswele le lengwe
gomme a no robala thwi godimo ga botho bja Modimo, a goga
tshepišo ya Gagwe, a e goga go tšwa Beibeleng, letšatši le lengwe
le le lengwe a E bala, a E dumela, a tšea Modimo, a Mo tumiša,
o kgotsofetše gore o ya go fola ka go phethagala.

87 Go ne mosadi yo monnyane o be a le fa bošegong bja go feta
ka go setulo sa bagolofadi. Ga ke tsebe ge eba…Ga ke mmone
mo bjale. Ke ile tlase go mo rapelela bošego bja go feta, mašego
a mmalwa a go feta, o emeletše go tšwa setulong sa bagolofadi
gomme o ile a sepela tlase go kgabola fale, gomme monna yo
mongwe o be a nyaka go mo thuša, o rile, “Tloga go nna.” O ile a
sepelela pele.

88 Bošegong bja go feta ge ke ile tlase go rapelela ditulo tša
bagolofadi, ke naganne ke tla mo rapelela, o rile, “Ngwanešu
Branham, Morena o šetše a mphodišitše.” O rile, “Ke nno dula
fa ke khutšitše, ke ya go ba godimo mo metsotsong e se mekae.”
O rile, “Ke sepetše makga a mane goba a mahlano lehono.
Ke ba bokaonana nako yohle.” Go molaleng o dutše ntle ka
batheeletšing felotsoko bošegong bjo, goba se sengwe, ga amo ka
setulong sa bagolofadi, go le bjalo. Gobaneng? O swere letswele
lela la Modimo, gomme o anywa morago maatla a gagwe. Ka
kgonthe.

89 Oo, ke thabile kudu go tseba gore “Motho a ka se phele
ka borotho bo nnoši, eupša ka Lentšu le lengwe le le lengwe
le tšwelego molomong wa Modimo.” O fepa ba bannyane ba
Gagwe, o tšhollela maatla a Gagwe ka go badumedi ba Gagwe
ka Lentšu la Gagwe. “Motho a ka se phele ka borotho bo nnoši,
eupša ka Lentšu le lengwe le le lengwe le tšwelego molomong
wa Modimo.” Ka gona ge modumedi a etla, o tla godimo go El
Shaddai, gomme o itshama godimo ga sefega sa Gagwe, gomme
o no gogela a gagwe…o gogela maatla a Modimo thwi ka
mmeleng wa gagwe ka go dumela Lentšu la Gagwe. Oo, a go
šegofatšwe Leina la Morena!

90 Bjale, O rile, “Abraham, le ge o tšofetše, mengwaga ya gago
e fetile, gomme o—o tšofetše kudu, o bogolo bja mengwaga ye
lekgolo, o dumela tshepišo, eupša ke nna Modimo wa matswele,
Ke tšhela…ya go tšhollela maatla a Ka thwi ka go wena.” Re ya
go hwetša gosasa bošego ge eba O e dirile goba aowa. “Ke ya go

go amuša thwi morago gomaatla gape. O no tšwelapele o dumela
tshepišo yela.”

“Morena, ke bile le lona lebaka la mengwaga ye masomepedi
tlhano.”

“E no swarelela. Dula le yona.”
91 Gomme Abraham o dumetše Modimo, o dumetše gore e be
e le therešo. Gomme o tsebile gore Sarah, bjale a ka ba bogolo
bja mengwaga ye lekgolo, efela, o be a eya go ba le lesea lela ka
yena, lela Modimo a le tshepišitšego mengwaga ye masomepedi
tlhano pele, ga go leswao le tee la lesea gabjale, ga go maswao
a—a e ka ba eng ya tlhago e ka kgonago go direga, a direga go
mosadi, gore a kgone go ba, o be a le mengwaga ye mentši go
feta menophose; bogolo bja mengwaga ye masomesenyane, o ya
ka go menophose ka masomenne. Ke lena bao. Gomme dinako
tše dingwe masomenne tlhano, o godimo ga yona. Gomme šo
yena masomesenyane. Oo, nna! Gomme ka gona, “Re bana ba
Abraham. Uh-huh.” Bana ba Abraham!
92 Ka gona go diregile eng? Bjale, ye ga se nonwane, ye ke
Beibele, ke therešo ya Modimo, tshepišo ya Gagwe. Ke Le lekile
le go Le leka, gomme ke—gomme ke a tseba o ka kgona go tšea
Lentšu la Modimo, gomme O tla Le lokiša le wena, O tla le tliša
go phethega.
93 Bjale, šo yena. Gomme selo sa pele le a tseba, Loto o ile tlase
ka Sodoma gomme a hlakahlakana gape. Gomme ka morago ga
ge Modimo a dirile tshepišo yela go Abraham gore O be a le El
Shaddai, Yena wa go tia, morago o hlomile tente ya gagwe ntle
ka melaleng ka tlase ga mohlare wa moouko.
94 Gomme letšatši le lengwe, e be e le thwi ka phišong ya
letšatši, e ka ba iri ya boraro goba ya bone ka morago ga
sekgalela, ke a nagana, ge letšatši la bodikela le be le phadima
tlase go fiša kua ka Kanana, gomme mahlasedi a thwi a phišo
yela a ka kgona go tsoša matswabadi ka pela, gomme o be a
dutše ntle kua ka mojako wa tente ka hlogo ya gagwe fase,
mohlomongwe a ithuta, goba a nagana ka Modimo, gomme o
phagamišeditše mahlo a gagwe godimo, gomme o bone banna
ba bararo ba etla, gomme ka mokgwa wo mongwe, Abraham o
nyakile go ba botho.
95 Kafao o naganne, “Bona baisa ba sepela mohuta wa go
tlaba.” Efela lerole go tšwa tseleng, gomme ba apere ka
setlwaedi, gomme ba tla ba rotoga, gomme Abraham o ile ntle
gomme a ba mema. Ka mokgwa wo mongwe, se sengwe boka
se: “Bahlomphegi, le lapile, maoto a lena a swanetše go be a
kgathetše. Bjale, ke na le mohlare wo mobotse wa moriti mo, a le
ka se tle ka gare le go dula fase mo ka tlase gamohlare wamoriti?
Gomme—gomme ke tla ga meetse a mannyane, ke tla hlapiša
maoto a lena, go tla le lapološa. Hwetšang seno se sebotse, sa
go tonya, morago le ka kgona go ya leetong la lena.”

Ba rile, “Eya pele, Abraham, eya pele, mohlomphegi. E ka ba
eng o e boletšego, gobaneng, a go be ka tsela yeo.”
96 Ke kgona go eleletša ke bona Abraham a kitima go theoga
ditente tše nnyane, le a tseba, ka mokgwa woo, a fihla tenteng
ye kgolo, o rile, “Sarah, tšhela dikgamelo tše tharo tša bupi thwi
ka pela, o bo dube, o ntšhe mangoti go bjona, gomme o tšee…
dira dikuku tše dingwe mollong, Yo mongwe o ntle kua. Go no
ba se sengwe ka bona baisa seo se bonalago go tlaba go nna, ga
se bareri ba tlwaelo.”
97 Kafao o kitimetše ntle ka morago ga tente, gomme go ne
lešaka le lennyane ntle fale moo a bilego le mamane, gomme o
ikwetše go fihla a hweditše ya go nona kudu, a e fa mohlanka wa
gagwe, o rile, “Sepela, e bue ka pelapela.” Gomme o ile morago
ntle, gomme Sarah o pakile dikuku gomme a di fa Abraham,
gomme monna o tlile ntle gomme a ba fa dikuku, gomme ba dula
fase go ja.
98 Bjale naganang ka yona, ba be ba eja dikgopo tša namane,
ba enwa maswi, gomme ba na le dikuku tša lehea le potoro; dijo
tše botse gabotse. Kafao o bile le bona bohle ntle fale ba eja.
Gomme ke kgona go eleletša Abraham a hwetša boditsi, ga ke
thanke bohle le kile la tseba se boditsi bo bilego, gomme a boka
dintšhi, le a tseba.
99 Ke ba bakae ba tsebago se boditsi bo lego? Gabotse,
lebelelang Makentuckian fa! Ga se ra ke ra ba le mojako wa
sekerini, go fihla feela mengwaga e se mekae ya go feta, ka
mehla re be re na le boditsi bja kgale. Gomme ke no, gabotse,
nako ya ka fale go matena a Lamorena, ka ema le go fofa,
uh, ke boka dintšhi. Mokhukhwana wo monnyane wa kgale wa
dikota, go se—go se mafastere ka go wona, gomme feela mojako o
kgoromeditšwe mmogo, gomme dintšhi di be di tla tsena, ka fao
o be o tla swanelwa ke go di bokela ka ntle ka mehla.
100 Kafao, ke kgona go bona Abraham a eme fale ka boditsi, a
boka. O tšwetšepele a lebeletše tlase go bona, o rile, “Bjale, ba
ke baisa ba go se tlwaelege, ba lerole, ba tšwa kgole.” Gomme ka
morago ga lebakana, ge ba feditše go ja, gobaneng…
101 Go a tlaba gore bona banna ba be ba eja, ba be ba
apere diaparo tša mehleng, lerole diaparong tša bona, ba eja
nama, ba enwa maswi, gomme yo Motee wa bona e be e le
Modimo Yenamong, seo ke se Lengwalo le se bolelago. Abraham
o Mmiditše Morena, tlhakakgolo M-o-r-e-n-a, Elohim, Jehofa
Modimo yo Mogolo.
102 Ke a tseba ba bantši ba bangwadi ba leka gore Yeo e be e le
theophany, go ya pele ka mokgwa woo, eupša go be go se bjalo, O
be a eja nama, le go nwamaswi, le go ja borotho bja lehea. Yeo ke
nnete. O be ka go felela a le Monna, a dutše ka nameng ya motho.

Yo mongwe o rile go nna e se kgale kudu, o rile, “Billy, ga o
re go mpotša o a dumela yola e be e le motho.”

Ke rile, “Ka phethagalo. E be e le Modimo nameng.”
O rile, “O hweditše kae nama yela?”
Ke rile, “Mohlodi yo mogolo wa Magodimo le lefase,

Barongwa ba babedi le Yena, Beibele e rile ba be ba le Barongwa
ba babedi le Modimo Yenamong.”

“Gobaneng,” o rile, “O hweditše kae mmele wola?”
103 Ke rile, “Re dirilwe ka eng? Dielemente tše lesometshela:
petroleamo, le khalesiamo, photaše, le seetša sa khosmiki.
Gabotse, Modimo o nno re, ‘Etla mo, Gabariele. Etla mo,
Mikaele. Re ya go tšea leeto le lennyane tlase, go bona tate
Abraham.’ O obeleditše godimo kua gomme a tšea khalesiamo
ya go tlala seatla, le photaše ye nnyane, le seetša sa khosmiki,
gomme ‘Fše!’ o e hemetše mmogo ka mokgwa wola, gomme a
gatela ka go yona, gomme a bolela le yena.” Haleluya! Yoo ke
Modimo wa rena. Ke ka baka leo ke Mo dumelago ka tsogong.
104 Mogatšaka o rile go nna e sego kgale kudu, ke be ke kama
meriri ye mebedi ye goba ye meraro ye ke nago le yona e šetšego,
o rile, “Billy, o nyakile go ba hlogo ya lefatla.”

Ke rile, “Ga se ka lahlegelwa ke o tee wa yona.”
O rile, “Ke a kgopela, mpotše moo e lego?”
Gomme ke rile, “Go lokile. O mpotša moo e bego e le pele ke

e hwetša, ke tla go botša mo e ntetetšego.” Amene. Yeo ke nnete.
105 Ngwanešu, ke a go botša, ke dumela go tsogo, Modimo
o tla bolela le lengwe la matšatši a, gomme re tla tla pele
ka seswantšho sa Gagwe le ka tshwano ya Gagwe, banna le
basadi, e sego Barongwa, eupša banna le basadi. Modimo o dirile
Barongwa, re ka se tsoge ra ba Barongwa, ga se ra direlwa
Barongwa. Batho ba dirwa batho. Modimo o dirile motho, O
mmeetše go ba motho, ke phethene ya Modimo.
106 Gomme O dirile mmele wo, gomme O tsene ka go wona, le
go ja, le go timelela thwi pele ga Abraham. Modimo Yenamong,
Elohim.
107 Gomme O be a le fao, a bolela le Abraham, gomme O
rile, “Bjale, Abraham, Sarah o kae, mogatšago?” Mosetsebje. O
tsebile bjang o be a nyetše? O tsebile bjang o be a na le mogatša?
Gomme O tsebile bjang leina la gagwe e be e le Sarah? Le bona
Moya wo Mokgethwa wa go swana ka moagong fa mo bošegong,
o bolela selo sa go swana. Mosetsebje, lerole godimo ga diaparo
tša Gagwe, ka nameng ya motho, o rile, “Abraham, Sarah o kae,
mogatšago?”

“Oo,” o rile, “o ka tenteng.” Gomme Beibele e rile tente e be
e le ka morago ga Gagwe.

GommeO rile, “Abraham, o naganaNka kgona go uta e ka ba
eng go wena, go boneng gore o dumetše Modimo nako ye yohle?”

O rile, “Ke ya go go etela kgwedi ye e latelago, feela go ya ka
nako ya bophelo ka Sarah.”

Gomme Sarah, ka tenteng, ga se a ke a segela ntle kudu,
eupša E rile, ka gare ga gagwe, bokagare o ile a myemyela go
yenamong.
108 Gomme Morongwa ka ya Gagwe, Monna ka nameng ya
motho, a eja dikuku, a eja borotho, le nama, ka mokokotlo wa
Gagwe o furaletše tente, o rile, “Gobaneng Sarah a segile?” Yena
ga se nke a ke a mmona. O tsebile o be a le mang, o tsebile o
be a ne mogatša, gomme o tseba se a bego a se dira ka tenteng.
Haleluya! Ge yoo e se Modimo wa rena, ga ke tsebe gobaneng.
“Gobaneng a segile, ge a be a le ka tenteng?”
109 Hlokomelang, tšeo e be e no ba diiri di se kae…Molaetša
wo motee gape o rerilwe tlase ka Sodoma, gomme seo e be e le
go dira komana go tšwela ntle, gomme morago Mollo go tšwa
Legodimong wa wa. A yeo ke nnete?
110 Bjale, le a bona, yeo ke tsela ye Modimo a dirilego. Ge Jesu
a tlile bofelong bja lebaka la Bajuda, O rile…o dirile sona selo
sa go swana. A yeo ke nnete? Ge A ile go Basamaria, O dirile selo
sa go swana. Bjale ka gore re bofelong bja lebaka la Bantle, O
swanetše go dira selo sa go swana. Ga se nke A e dira go fihla
thwi mo mafelelong a lebaka, go tswaleleng.
111 Bjale theetšang se Jesu a se boletšego, “Bjalo ka ge go bile ka
matšatšing a Sodoma…” Oo, a nke e nwelele ka gare! “Bjalo
ka ge go bile ka matšatšing a Sodoma, go tla ba bjalo ka go
tleng ga Morwa wa Modimo.” Moya wa Modimo ka nameng ya
motho, ka Kerekeng ya Gagwe, o utolla le go bonagatša leswao
laMesia bjalo ka ge A dirile ka letšatšing lela, bjalo ka ge A dirile
ka matšatšing a Kriste, bjalo ka ge A le bofelong bja lebaka la
Bantle, feela diiri di se kae pele dipomo di ewa, pele lefase le ka
senywa.
112 Banna ba bagolo, borasaense, digenerale, le go ya pele, ba
bolela gore ntwa ye e latelago e tla tšea feela e ka ba metsotso ye
meraro. Russia e di beile di letile thwi bakeng sa Hollywood le
Vine, o di beile di letile bakeng sa Lakeside Drive ka Chicago, le
bakeng sa New York City, le bakeng sa mogohle, tšona dipomo
di dutše komana; re na le yona e beilwe nakong thwi go Moscow,
le mafelo a go fapana. Go no tšea motho o tee go dira phošo go
goga ye nngwe ya tšona nako ye nngwe. Go direga eng? Beibele e
phethagaditšwe nako yeo. Seo ke selo se nnoši se šetšego. A ga le
kgone go bona se Modimo a se dirago, bagwera? A o ka se kgone
go tšipa tša gago, e sego diatla tša gago, eupša wa tšipa moya wa
gago ka Lentšu la Modimo gomme wa Le dumela?
113 Modimo o tshepišitše gore pele Kriste yola a ka tla, gore
Moya wa Modimo o tla dirwa go bonagala feela boka O bile
nakong ya Abraham. Gobaneng? Bjale elelwang, ga se nke A dira
seo tlase ka Sodoma, O dirile seo go Abraham. Ke ka baka leo

Molaetša ga o hwetše tokelo ya tsela boka O swanetše go ba,
Ke feela go Bakgethiwa, Kereke ya lefase, Peu ya Abraham. Oo,
lena bana ba Abraham, ka kgonthe ga se le foufale bjalo! Le se
nagane ke bolela ka nnamong, ao ke maaka. Ke tla re ge yoo e
ka ba nna, gore, ke—ke tla ba moaketši. Ke bolela ka Moya wa
Modimo magareng ga rena, o dira selo sa go swana, Morongwa
wa Morena.
114 Le na le seswantšho sa Yona mo. Saense e tšere seswantšho
sa Yona, leihlo la saense, la motšhene wa khamera. Ge George J.
Lacy a lekotše seswantšho sela go tšwa Houston bošegong bjola,
o rile, “Ngwanešu Branham, ke boletše dinako tše dingwe gore
o be o…e be e le saekolotši, kafao ba mpoditše, gore wena o,
gore o kgona go bala menagano ya batho, gore o be o le mmadi
yo mogolo wa monagano.” O rile, “Ke tseba bokaonana go feta
go bolela seo.” O rile, “Ke naganne e be e le saekolotši.” Eupša o
rile, “Leihlo la motšhene wa khamera ye le ka se tšee saekolotši.”
O rile, “Seetša se rathile lense, Seetša se fao.”
115 Ke Eng? Pilara ya Mollo ya go swana yeo e latetšego bana
ba Israele; Ke Selo sa go swana mo lehono, Kriste wa go swana.
Moithuti yo mongwe le yo mongwe wa Beibele o a tseba gore
Pilara yaMollo ye e etilegopele bana ba Israele go kgabola lešoka
e be e le Morongwa wa kgwerano, Kriste, Logos yo a tšwelego go
Modimo mathomong. Gomme ge E dirilwe nama le go dula ka
mmeleng wa motho mo lefaseng o bitšwago Jesu, lebelelang se E
se dirilego nako yela; lebelelang se E se dirilego ge E etla fase ka
nameng tsoko gomme e boletše le Abraham; lebelelang se E se
dirilego ge E be e le mo lefaseng yela e sepetšego ka Galelia, se E
se dirilego. Gabotse, Yona še morago gape bošegong bjo, e dula
ka go rena bohle, Kereke tšekelele, e dira selo sa go swana. Jesu
Kriste wa go swana maabane, lehono, le go ya go ile.
116 Bjale, go hlakiša menagano ya lena, ke a e kwa: “Kriste ga se
Seetša.”
117 Kriste ke Seetša. Kriste, geAbe a le lefaseng, O rile, “Ke tšwa
go Modimo.” A yeo ke nnete? O be a le eng nako yeo? Pilara ya
Mollo. “Ke ya go Modimo.” A O boletše seo? Ka morago ga lehu
la Gagwe, poloko, le tsogo, Paulo o be a le tseleng ya gagwe go
theogela Damaseko, gomme ka pelapela, Seetša se segolo se mo
rathetše fase, seo se foufaditše mahlo a gagwe. Ba bangwe ga se
ba Se bona, Paulo o Se bone. Gomme O…Ba kwele Segalontšu.
Gomme O rile, “Saulo, Saulo, o Ntlhomaretšeng?”

O rile, “Wena o Mang, Morena?”
O rile, “Ke nna Jesu.” Eng? Pilara ya Mollo gape go

phethagatša tshepišo ya Gagwe.
118 “Ke tšwa lefaseng la Moya, Ke ya morago lefaseng la Moya.”
Nama e tlišitšwe feela mo bakeng sa Sehlabelo go lopolla rena
badiradibe gore re ke re be le maswanedi ka mogau wa Gagwe
go tsena ka gare, gobane re laleditšwe go tla ka gare.



EL-SHADDAI 21

119 Dipeu tša Abraham, a ga le kgone go bona ye ke iri ya lena? A
o ka se kgone go bolela ye ke nako yeo—yeoModimo a go bitšago?
Re swanetše go sokologa!
120 Se Kereke e se hlokago bošegong bjo ga se maloko a maswa.
Gobaneng, United States e fetlekilwe, gape, le gape, le gape
ke baebangedi ba bantši kudu, go fihla e no ba lefelo le le
tshunngwego. Yeo ke therešo. Amerika ka go felela e dirile sebe
letšatšing la yona la mogau. Le e maraka godimo ga puku: Le
ka se tsoge la ba le tsošeletšo ya tšekelele ka Amerika. E fetile
yeo e ka ba mengwaga ye meraro ya go feta. E ka se tsoge ya ba
tsošeletšo. Ba bangwe ba lena batho ba baswa, marakang lentšu
la ka bakeng sa seo. Go ka se tsoge gwa ba tsošeletšo ya setšhaba
ka bophara, gape, boka matšatši a Billy Sunday, le go ya pele; o
tla ba le mahlogedi a mannyane, ka mokgwa woo, go fihla Jesu
a etla, eupša e ka se tsoge ya ba.
121 Modimo o retologile go tloga go yona gomme o ile go ditšhaba
tše šele, fao ke mo batho ba tlago. Leswao le tee go tšwa go
Morena le dirilwe, dikete di tla kitimela aletareng, tša bahetene.
Gomme e ka dirwa gape le gape go sehlopha se sa Maamerika,
bao ba rutilwego ka tsela ye, ka tsela yela, le go hlakahlakana
gohle, gomme ba se tsoge ba ema go lebelela ka Beibeleng ya
bona. Le a tseba, le…Beibele ke—ke Lentšu laModimo, Le filwe
batho go ja go lona.
122 Gobaneng, o na le ditsela tše dintši kudu di thadilwe, “Go
swanetše go ba ka tsela ye. Go swanetše go ba ka tsela ye kereke
ya ka e bolelago. Go swanetše go ba ka tsela ye kereke ya ka e
bolelago.” Ge Jesu a etla lekga la mathomo, yohle e be e fapana
mmogo go tloga go se dikereke tša bona di bego di se bolela,
gomme go tla fapana ka go felela go se ba se bolelago lehono
ge A etla gape.
123 Gobane O rile, “Ke fihlile se go mahlo a ba bohlale le ba
tlhaologanyo, gomme ke tla se utolla go masea ao a tla ithutago.”
Ge o rata go ithuta, tšea Beibele gomme o puruputše Mangwalo,
“Ka gore Ke Wona a pakago ka Nna,” go boletše Jesu, “ka go
Wona le nagana gore le na le Bophelo bjo Bosafelego, gomme A
paka ka Nna.”
124 Le a tseba ge A etla, bodiredi bja Gagwe bo be bo le ka
godimo ga tlhago kudu go fihla bo foufaditše mahlo a bareri ba
letšatši leo, ga se ba kgona go Bo bona. Ba rile, “Aa, Yena a botša
bona batho se e lego phošo ka bona, le go ba botša maina a bona
le dilo, woo ke moya wa diabolo ka go Yena, ke Beletsebubu.”
125 Jesu o rile, “Ke tla le lebalela bakeng sa seo, eupša letšatši le
lengwe Mokgethwa…” [Ga go selo go theipi—Mor.] “…Moya o
tla go dira selo sa go swana, lentšu le tee kgahlanong le Wona le
ka se tsoge la lebalelwa, ka go lefase le, goba lefase le le tlago.”
126 Šetšang Sodoma. Bjale, O rile, “Bjalo ka ge go bile
matšatšing a Noage,” barogani, le go ya pele; gomme “bjalo ka

ge go bile ka matšatšing a—a Sodoma,” Sodoma ke ge Mollo o
wele. Mollo o ya go wa nako ye, e sego meetse, Mollo. Mollo o
tla wa go tšwa magodimong, Beibele e boletše bjalo. Digase tšela
tša bolekheno tšeo di lego godimo fale, a mangwe a matšatši a,
ba ya go kgoromeletša ye nngwe ya tšona dimisaele go kgabola
fale, e ya go bea molokoloko go dikologa ka mokgwa woo,
mohlomongwe, gomme yeo ke tsela ye e tla tlago.
127 Go—go batametše, re a tseba go ka se be boteletšana kudu.
Saense e re metsotso ye meraro boteletšana pele ga bošegogare.
Sešupanako se tla ratha ye nngwe ya diiri tše, gomme go tla be
go ile feela mo metsotsong e se mekae, lefase le tla be le tuka.
Eupša pele seo se direga, Kereke e ya Letagong. Gona ge bofelo
bja nako bo le kgauswi bjalo, go tla ga Morena go batametše.
128 Kafao re dira eng? Re dutše re šeditše dilo tše, re ya gae, re
re, “A seo se be se sa makatše?” Yeo ga se tsela ya go e dira. Topa
Mangwalo gomme o thome go A bala ka thapelo pelong ya gago,
“Morena Modimo, a go kgauswi bjalo? Nthuše, O Morena, go
tseba Lentšu la Gago.” Gomme Le puruputše, gomme o ithekge
godimo ga Lona, gomme o dule le Lona, gomme o lobe dijo di se
kae, gomme rapela Modimo, gomme le tla tla morago kerekeng
le tladitšwe bjalo ka maatla a Modimo, dilo di tla ya go direga
tikologong fa. Re swanetše go ba le Yona.
129 Re bona go swaya. Abraham, le bona ka fao seo se filwego
Abraham? Abraham o bone leswao lela pele Mollo o ewa ka
Sodoma; gomme Peu ya Abraham e tla bona leswao la go swana
pele Mollo o ewa ka Sodoma ya sebjalebjale ya lehono.
130 Modimo a le thuše batho! Ke a le rata, ga ke re go ba yo šoro,
ga ke re go kgadimola, lena batho ka nageng ya seyalemoya, le
lena batho fa. Ga ke leke go le kgadimola, eupša ke—ke nyaka
go le phafoša, go ya go be go fetile pele le le tseba. Letšatši la
ketelo, gomme le le tsebile…A Jesu ga se a dula le go lebelela
godimo ga Jerusalema? GommeMoyawaGagwe, O llile gomme o
rile, “Jerusalema, Jerusalema, ge feela o ka be o tsebile letšatši la
gago! Ge feela o ka be o le tsebile! Eupša o—o…Le fetile bjale.”
Gomme dinako tše dingwe tlase ka pelong ya ka, ke ikwela Moya
wo Mokgethwa o no llela batho.
131 Oo, ke a O kwa, ke lapile, ke tapile, ke kgathetše. Mogatšaka
o rile, “O ka se kgone go ya nako ye nngwe, Hani, o—o no ba
kgauswi le go wa, o diretše letšatši lohle, o bile beke ka morago
ga beke. O lebega go šiiša. O tšhogile kudu, ga o kgone go dula
tafoleng. O—o bogareng bja lebato bošego ka mosamelo wa gago
ka matsogong a gago, o rapelela…bakeng sa lona.” O rile, “O
tšhogile kudu, dula gae, Hani, pele o ehwa!”
132 Ke rile, “Eupša, moratiwa, tšona disoulo tše bohlokwa ntle
fale tšeo Kriste a di hwetšego, ke swanetše go e dira.” Ke ka
baka leo ke lego mo, ke a le rata. Modimo, utolla seo go batho
ke thapelo ya ka. Ga ke mo go bonwa, ke mo ka baka la gore



EL-SHADDAI 23

ke a le rata, gomme ke leka go le šikinya ka Ebangedi go tšwa
go seemo sela sa fomale, sa maikaelelo seo batho ba lego ka go
sona.
133 Boelang morago go Modimo, kopano ya thapelo ya bošego
bjohle, tsošeletšo ka legaeng la lena, tsošeletšo ka soulong ya
lena. Boelang morago go dumeleng Modimo, le dira ka Lentšu
la Gagwe, le tšea Lentšu la Gagwe gomme le Mo dumela. Lena le
Peu ya Abraham, Modimo o le file tshepišo, Modimo o le laeditše
maswao.
134 Šetšang Moya wola; e sego nna, ke nna motho, feela nama
yeo A e topilego morago mošola ka thogorogong ya sebe. Eupša
ge A be a eya go hwetša yo mongwe wa go loka, O be a tla
hwetša mang? Ga go le o tee wa rena a lokilego. O tee a ka se
kgone go rapelela yo mongwe; yo motee a ka se kgone go bitša
yo mongwe se, sela, goba se sengwe, gobane bohle re dirile sebe
gomme re hlaelelwa ke letago. Eupša Modimo o dirile tshepišo
gore O tla e dira, O ya go šomiša yo mongwe, o ka no ithekga ka
seo, gobane O Le boletše, gomme Lentšu la Gagwe le swanetše
go phethagatšwa.
135 O se tsebile pele ga motheo wa lefase se A bego a tla se dira.
Ka kgonthe O dirile. O tsebile feela iri, le se A tla se dirago, le
ka fao Molaetša o tla yago, le ka fao ba bego ba tla O furalelago,
ka fao ka bobodu ba bego ba tla lora mosegare gomme ba sepela;
ka fao ba bangwe ba tla O amogelago le go tuka ka dipelong tša
bona kaWona. Ka baka la gore dilo tšeo di dirilwe, batho ba leka
go nagana morago le go re, “Aa, yoo e no ba motho, yoo e no ba
go bala monagano goba se sengwe.” Ba boletše selo sa go swana
mo letšatšing la Gagwe. “Ge ba bitša Mong wa ntlo Beletsebubu,
ke bontši gakaakang ba tla bitšago bona barutiwa ba Gagwe?”
Ba ka kgona bjang go e bitša Beletsebubu, ntle le ge ba dira selo
sa go swana seo ba se biditšego Beletsebubu?
136 Ke lena ba, le ka matšatšing a mafelelo, le ka diiring tša
mafelelo; e sego feela matšatšing a mafelelo, eupša diiring tša
mafelelo. Naganang ka yona, bagwera, ge re rapela, inamišang
dihlogo tša lena. Lefaseng la seyalemoya, Modimo a le šegofatše
ntle kua.
137 Ye ke nako ya tlhokofalo, ke nako ya sephetho, ke nako ge o
swanetše go direla Modimo se sengwe. Ga ke bolele, ke…nnete
ke bolela le badiradibe, eupša ke a bolela, kudukudu bošegong
bjo, go Kereke, go Kereke. Wo e bile ngwaga ka morago ga
ngwaga gore selo se se sepetše go kgabola setšhaba, bofelo bo
batametše, maswao a dirilwe.
138 O rile, “Šetšang mohlare wa mogo ge o khukhuša,” o rile, “o
šetšeng.” Le ka fao mohlare wa mogo o khukhušago mahlogedi
a wona, “Ge le o bona, mohlare wa mogo, le mehlare ye mengwe
yohle e khukhuša, le a tseba gore selemo se kgauswi.” Bjale
lebelelang fa, setšhaba sa Bajuda se ne tsošeletšo, kereke ya

Katoliki e ne tsošeletšo. Baptist ka tlase ga Billy Graham,
Methodist ka tlase ga Jack Shuler, Pentecostal ka tlase ga
Oral Roberts; mehlare yohle e hloga mahlogedi a yona, nako e
batametše. Ga go motho yo a itšego re ka kgonago go bolela
ka Israele, gobane Modimo o mekamekana le Israele bjalo ka
setšhaba; mafase a Bantle ke batho ka batho.
139 A re rapeleng bjale. Nyakang Modimo. Selo se Modimo a
rilego se tla direga, gomme O fa mohlala go Abraham, tataweno.
Gomme rena, ge re se Peu ya Abraham, le lahlegile, gobane
tshepišo e dirilwe go Abraham le Peu ya gagwe. Tshepišo e
filwe ka go felela ntle le mabaka. Bjale phafogang. Gomme a re
rapeleng.
140 Bjale, lena ka lefaseng la seyalemoya, lena Peu ya Abraham
ntle kua, wena yo a babjago le go hloka, wena fao ka pareng, ka
gare ga phulurumu, kae kapa kae o ka bago, o otlela sefatanaga,
hwetša lefelo le lennyane bjale motsotso feela, a re rapeleng.
141 Ge o dutše tafoleng, o eja, molaetša o tla ka—ka kamoreng,
e no inamiša hlogo ya gago metsotso e se mekae, bea seatla sa
gago godimo ga tafola gomme o re, “Modimo, nkgaogele, Ga ke
nyake go lahlega. Se sengwe se bolela le pelo ya ka gonabjale, ke
a bolela. Gomme Morena, a nke e be nna.”
142 Ge o le ka restoranteng, gona direla Modimo tshepišo bjale
ge re rapela, gomme morago ngwegela ntle felotsoko, etšwa ka
kamoreng ya metšhene, kae kapa kae o lego, emišetša koloi ya
gago ka thoko ga tsela felotsoko gomme o e phake ka polokego,
gomme o khuname fase ka matolo. Potlakela gae thwi ka pela,
eya tlase ka kamoreng ya borobalelo, o re, “Morena, ke nyaka go
e boledišana le Wena.” Oo, go thari go feta re nagana, a re beng
komana.
143 Gomme lena mo kerekeng, lena Bakriste, oo, lena Peu ya
Abraham, lena dinaledi tša moso, lena ba le tšwago leroleng
la tuputupu ya sebe, bao Modimo a le dirilego dinaledi tša go
phadima go phadima ka lehlakoreng la Naledi ya go Kganya ya
Moso, itlhohloreng, phagamang, hlohlorang lerole go lena, a re
dumeleng le go tseba gore Modimo o fa ge re rapela.
144 Modimo wa ka Gosafelego, yo a tlišitšego Jesu gape go tšwa
bahung, gomme o Mo neetše go rena bjalo ka Sehlabelo sa go
lekanela go tloša sebe sohle, re a rapela, Morena, bakeng sa bao
ntle kua ka nageng ya seyalemoya ba ba inamago ka nako ye, le
go kgopela gore kgaogelo ya Gago, O Modimo, e tla ba phološa,
seo se ba dirago ba tsebe gore maikutlo ale a mannyane, a go
se tlwaelege ao ba nago le ona ka pelong ya bona, ke Wena o
bolelago le bona, ka gore O rile, “Ga go motho a ka tlago go Nna,
ntle le ge TatewaKa amo goga pele. Gomme bohle ba ba tla tlago
go Nna, Ke tla ba fa Bophelo bjo Bosafelego, gomme ke tla mo
tsoša ka letšatši la mafelelo.” O tshepišitše seo.

145 Oo, Peu ye Kgolo ya Abraham, ka Yena yo re šegofaditšwego,
Morena Jesu Kriste, efa bošegong bjo, Morena, gore ge go ka ba
e ka ba mang fao, yo ke dumelago gore o gona, a nke ba dire
boineelo bjo bogolo bjola go Wena gonabjale. Bjalo ka ge re be
re bala Lentšu la Gago le go bona tshepišo ya Gago, le go kwa
Mantšu a Morena Jesu a re, “Bjalo ka ge go bile ka matšatšing a
Sodoma,” Modimo a iponagatša Yenamong ka motho, a bontšha
maswao a mosepelo wa kagodimogatlhago, gomme morago
mengwaga moragwana, Moshe yo mogolo o tshepišitše gore ge
Yena yola a etla, gore O tla ba Modimo Moprofeta, gomme ge
Baisraele, ba therešo ka pelong, ba Mmone, ba tsebile O be a le
Mesia.

Ge mosadi mo sedibeng a boditšwe ka dibe tša gagwe, o rile,
“O swanetše go ba o le Moprofeta. Re a tseba ge Mesia a etla, O
tla re botša dilo tše.”

Gomme Jesu o rile, “Ke nna Yena yoo a bolelago le wena.”
Ka gona o kgonne go kitimela ka toropongkgolo gomme a re,

“Etlang, bonang Monna yo a mpoditšego dilo tše ke di dirilego.
A le ga se leswao la Mesia?”

Gomme O tshepišitše selo sela sa go swana se tla etela Bantle
feela pele lefase le ka senywa ka Mollo boka Sodoma e bile.
Gomme Dipeu tša Abraham šedi di bona selo sela sa go swana se
direga.
146 Morena Modimo, eba le kgaogelo, gomme ka pela, Morena,
ba šišinye. A nke ba se lebelele nama, nama yela ya go swana yeo
Modimo a dutšego ka go yona e timeletše gannyane nthatana ka
morago ga fao; e nyamaletše, gobane Modimo o e šomišitše feela.
Kafao nama ye A e šomišago bjale, e tla nyamalala le lengwe
la matšatši a, e tla ya morago leroleng la lefase ge Jesu a diega,
eupša Moya wa Modimo o tla phela go ya go ile. Morena, a nke
batho ba bone se.
147 Fodiša balwetši le batlaišwa. Eba le kgaogelo, Modimo,
gomme phološa balahlegi. Tliša morago mošemane goba
mosetsana yolawa go tsekella,monna gobamosadi bošegong bjo,
ba tliše ba bolokegile lešakeng la Modimo. E fe, Morena.
148 Gomme ka go batheeletši ba ba bonalago ba, a nke Moya wo
Mokgethwa o sware dipelomo le go di tsoša, gomme a nke tumelo
ye kgolo e kgobokanywe ka moagong wo, gore batho ba Modimo
ba ke ba bone mediro ya Modimo gomme ba dumele go Modimo,
ka gore ke ka morero woo ge dilo tše di dirwa. Ka Leina la Jesu
Kriste. Amene.
149 Ke nyaka go bona Jesu letšatši le lengwe, a ga o dire?

Ge ke fihla lebopong lela Nageng ya kgole,
Ke nyaka go bona Jesu, a ga o dire?

Ke ba bakae ba tsebago pina ya kgale? Ke Nyaka Go Bona
Jesu, A Ga O Dire? Ke pina ye botse, ya kgale.

150 Ke elelwamosongwomongwe, ke tsoga, ke eya ka setofong sa
ka se sennyane sa kgale, gomme ke leka go gotša mollo, gomme
selo se be se sa swe, gomme ke be ke dutše fale, oo, ke be ke
tonyetšwa, gomme lehlwa gohlegohle lebatong, ntlo ye nnyane
ya kgale ya dikota, gomme—gomme ke be ke leka go dira mollo
o tuke, phefo e be e le tlase ka tšhemeneng, gomme ga se ya ke
ya e dira, Kgaetšedi Cadle o tlile godimo go tšwa Indianapolis, a
re, a opela, Ke Nyaka Go Bona Jesu, A Ga O Dire?
151 Ke dutše fase fale godimo ga lebato lela la go tonya, la
lehlwa, ka phagamišetša diatla tša ka godimo go Modimo. Ke
rile, “Morena, a nke go be bjale gore ke tla Mmona. Ke—ke—ke
lapišitšwe ke yona, ke hlologetše gae bjale, ke nyaka go tšwa go
yona.” Dinako tše dingwe batho ba ikwela ka tsela yeo. Dinako
tše dingwe gore Modimo o dumelela seo go direga feela go re dira
go hlologela, go re dira re nyake go Mmona, re swerwe ke tlala le
go nyorelwa go Mmona.
152 Go dutšwe thwi morago go theoga mothalo wo fa ka
lehlakoreng la nngele, go ne motho o dutše fale, mohumagadi,
o a rapela, o na le kankere. Ge o ka dumela, mohumagadi, gore
Modimo o tla go fodiša…Seetša sela se godimo ga gago, o dutše
thwi morago mo. O dutše thwi ka morago ga ngwetši ya ka kua,
Loyce. Ge a ka no dumela ka pelo ya gagwe yohle, thwi morago
fale go leba bofelong, o ka fodišwa, ge o e dumela.
153 Thwi tlase fa, mohumagadi a ntebeletšego thwi, thwi fa, o
tlaišega ka kgatelelo ya godimo ya madi, o dutše thwi ntle kua
mafelelong amothalo. Ge o ka dumela…Ee, o bea seatla sa gago
godimo ga gagwe.
154 Gomme ka gobane o dirile seo, wena wenamongmorago fale,
o na le ditšhika tša go photha madi, a dutšego kgauswi le yena.
Yeo ke nnete. Phagamišetša seatla sa gago godimo, gore ba bone
gore ke nna mang…Go lokile. Bjale, o fodile, le wena, o ka
kgona go ya gae gomme wa fola. Amene.

A o ka dumela?
155 Lebelelang, moragorago kua, monna. Seetša sela seseo, ke
lebeletše thwi go Sona. Monna o ne se sengwe sa phošo ka diatla
tša gagwe, le se sengwe sa phošo ka matolo a gagwe, o na le
bolwetši bja go wa dihwahwa, gape; o sa tšwa sepetlele. Ge o
dumela, morago kua ka morago ga monna yola, o ka kgona go
fodišwa, ge o ka no amogela Morena Jesu. Go lokile.
156 A o a dumela Morena Jesu Kriste o mo? A o a dumela A ka
kgona go utolla dilo, boka A dirile MorongwawaMorena ge A be
a le ka goMonna yola wa nama? Ge nka retolla mokokotlo wa ka,
gomme o tla rapela, o a dumela gore A ka dira selo sa go swana?
O a Le dumela? O tla amogela Ke Kriste wa go swana nako yeo,
Moya woMokgethwawa go swana wo o bego o le ka nameng yela
ya motho wo o boletšego le Abraham? O dumela seo? Ba bangwe
ba lena basadi gona, rapelang.

157 A nke e be, Morena, bakeng sa letago la Gago. A nke e be.
A nke yo mongwe a rapele, Morena, yo mongwe yoo ke sa mo
tsebego. A nke go be bošegong bjo, gore batho ba ba tla bona gore
Molaetša wo ka therešo ke therešo. A go be, Leineng la Morena
Jesu.
158 Go na le mosadi, thwi, thwi ka morago ga ka, o tlaišega ka
bothata bja sesadi, gomme o lebanwe ke karo. Ke lekgarebe.
Gomme o sa tšwa go ba Mokriste kgauswana, ka baka la gore
O lebega go phadima ka nnete go mo dikologa. O dutše thwi
morago godimo mo ka mokgobeng. A o dumela ka pelo ya gago
yohle, ka hlogo ya gago fase kua? Emelela ka maoto a gago bjale.
Ga ke go tsebe, a ke a dira, mohumagadi? Re basetsebane ka go
felela. A yeo ke nnete? Wena le nna? Se sengwe le se sengwe se
boletšwego ke therešo?
159 Morongwa wa go swana yo a bego a le godimo ga Monna
yola yo a bilego le mokokotlo wa Gagwe o furaletše tente, yo a
tsebilego ka Sarah, o tsebile ka yena. Modimo wa go swana o fa
bošegong bjo, Modimo wa Abraham, a bolela selo sa go swana go
bana ba Abraham. A bjale o dumela ka pelo ya gago yohle?
160 Bjale, ke a le botša, a go na le modiradibe mo yo a sa tsebego
Modimo, eupša o ikwelago go se tlwaelege ka pelong ya gago? A o
ka nyaka go tla tlasemo bjale, ntle le go phegelelwamo go itšego?
A o kgodišegile? Etla fase mo motsotso feela. Etla mo, mogwera
modiradibe, a re rapeleng. Modiradibe yo a sa tsebego Modimo,
a o ka tla?
161 A go na le mokgelogi yo a ka ratago go tla morago go
Modimo? Etla fase mo motsotso feela.
162 Bjale, ke ya go šomiša, ka go mašego ale a se makae a
go latela, feela gohlegohle go phodišo, eupša ke—ke nyaka
tsošeletšo. Ga—ga se ka kgotsofala, ke nyaka go bona Moya wa
Modimo o sepela.
163 Bana, lebelelang, ke ba bakae ba dumelago ke a le rata?
Phagamišetšang diatla tša lena godimo. Le a tseba ga ke le
omanye, eupša le na le Hollywood ye ntši kudu mo, le na le
difešene tše ntši kudu tša lefase, le na le tlhokomelo ye ntši kudu,
go tšwela ka ntle ga seo, re nyaka tsošeletšo. Amene. Nna, nna!
Le hloka Modimo, batho, le hloka go phafoga, re bofelong bja
tsela, kahlolo e fa. Amene.
164 Oo, ke duma gore ke…Ngwanešu Duffield, o yo mongwe wa
banna ba bakaonekaone nkilego ka kopana le bona, Ngwanešu
du Plessis. Ke—ke duma ge go ka be go le tsela ye nngwe nka
kgonago go dira batho ba bone se ke bolelago ka sona. Re
swanetše go ba le go tsogologa thwi ka pela, goba le ya go foša
Tlhatlogo, bagwera. E ka direga nako efe kapa efe.
165 Ke ba bakae ba ka ratago go dira boikgafo go Modimo?
Phagamišetšang diatla tša lena godimo, emelelang ka maoto a
lena, ikgafele wenamong ka boswa go Modimo. Ke ba bakae

ba ikwelago le hloka boikgafo? Phagamišetšang diatla tša lena
godimo. Nka kgona bjang go e dira? Nka kgona bjang, bagwera?
Nka se kgone go e dira.
166 O re, “Ngwanešu Branham, a o ka bona dipono tše dingwe
gape?”

Ge o ka se dumele seo, o ka se se dumele, go le bjalo. Yeo ke
nnete tlwa.
167 Tšona dipono di ntira ke fokole, gomme ke leka go agamaatla
a go lekanela go fetša beke ye ka Mokibelo le Lamorena, ditirelo
tše kgolokgolo tša phodišo re kilego ra ba le tšona. Seo ke se ke
swerego maatla a ka morago bakeng sa sona, bakeng sa wona
mašego go bea se sengwe le se sengwe ke nago thwi ka go sona.
168 Batho šeba ba ba tlago godimo bjale, ba neela bophelo bja
bona goKriste. Ba bangwe ba bašomi ba sebele ba sepela le bona.
O a tla, yo mongwe gape yoo a hlokago Kriste, sepelela tlase fa
mo aletareng.
169 Ke a le botša, bagwera, bjalo ka ge ke boletše bošego
bjo bongwe: Le kwele diphefo tše maatla tša go kitima, le
ditšhišinyego tša lefase tše ntši kudu, le dilo tše ntši tša go
šišinya, go fihla le šitwa go kwa Yena yola wa mafelelo. Sa
mafelelo e bile eng? Segalontšu se sennyane sa go homola. Le
a bona? Sengwe sela ka pelong ya gago seo se rego, “Oo, ee! Ee!
Šeo yona, ke a e bona!”
170 Oo, ge re ka kgona go phafoga go seo! Seo ke se re se hlokago.
Ke mang a ka kgonago go rapela thapelo ye e tla gafelago batho
ba? Ga ke dumele go na le modiredi ka lefaseng a ka kgonago go
e dira, o swanetše go e dira wenamong, ke wena o swanetšego go
e dira.
171 Ke ba bakae bjale ba tla beago seatla sa gago godimo ga
yo mongwe gape, le go ba rapelela gore ba gafelwe go Modimo?
O se ithapelele wenamong, rapelela moisa wa go latela, motho
a emego kgauswi le wena, rapelela boikgafo bja bona. Yeo ke
yona. Bjale, yeo ke tsela. Rapelela yo mongwe gape, direla yo
mongwe gape se sengwe, yeo ke tsela ya go se dira. E re, “Morena,
gafela ngwanešu, gafela kgaetšedi wa ka, tšhollela Moya wa
Gago godimo ga bona.” Yeo ke yona. O a rapela bjale. Yeo ke
tsela ya go e dira. Ikgafele wenamong go Modimo. Gomme ge o
ikwela maatla a Modimo ka bophelong bja gago, phagamišetša
diatla tša gago godimo gomme o re, “Ke a Go leboga, Morena. Ke
dira tshepišo ya ka bjale go Wena.”
172 O Morena Modimo, Mohlodi wa Magodimo le lefase, romela
MoyawoMokgethwawaGago godimo ga sehlopha se, le go tlatša
lefelo le ka kolobetšo ya Moya wo Mokgethwa. E fe, Morena.
Tšhollela ntle Moya wa Gago, ahlola batho ba gosedumele,
gomme romela tumelo fase, maatla, thabo, khutšo, kgotsofalo.
A nke ba tle go El Shaddai, ba sware matswele a Gagwe, gomme
ba goge maatla le maatla a Modimo, ka thapelo, morago ka

disoulong tša bona le ka mebeleng ya bona. E fe, Morena. Ekwa
thapelo ya mohlanka wa Gago. E fe ge re rapela le go dumela,
le go dira, le go dumela ye ke Peu ya Abraham, go tsebeng gore
Moya wo Mokgethwa o gona.

(Ema motsotso, motsotso feela.)
173 (Ke Tla Mo Tumiša.) Oo, semaka! Ga go tšee thapelo ye ntši
kudu, go no tšea ba bangwe ba ba dumelago, o rapetše bontši ka
moka, thoma go dumela, beela thoko boima bjo bongwe le bjo
bongwe, le sebe, gosedumele goo go le nyamišago gabonolo. Ke
ba bakae Bakriste ba tswetšwego gape ba lego fa? Phagamišang
diatla tša lena. E nong go lebelela. Oo, seo se a kgahliša! A re
opeleng bjale, tswalela mahlo a gago, emiša diatla tša gago. Ke
ba bakae ba ikwelago bokaonana gonabjale, go ikwela o ka re o
ne tumelo tsoko tlase ka go wena, o ikwela o ka re o ka kgona
go butšwetša sekhurumelo le go ya pele, wa ikwela gore o Peu ya
Abraham?

Raokene yo monnyane o re fa tšhune, Ke Tla Mo Tumiša. A
re e phagamišetšeng godimo, le go phagamišetša diatla tša rena
go Modimo, gomme re opele:

Ke tla Mo tumiša, ke tla Mo tumiša,
Tumišang Kwana ye e bolaetšwego badiradibe;
Mo feng letago, lena batho bohle,
Ka gore Madi a Gagwe a hlatswitše go tloša
patso ye nngwe le ye nngwe.

Bohle mmogo, lena Mamethodist, lena Mabaptist,
Mapentecostal, bohle mmogo bjale, etlang pele. Go lokile.

Ke tla Mo tumiša, ke tla Mo tumiša,
Tumišang Kwana ye e bolaetšwego badiradibe;
Mo feng letago lena batho bohle,
Ka gore Madi a Gagwe a hlatswitše go tloša
patso ye nngwe le ye nngwe.

174 Bjale, ge re sa e opela gape, ke nyaka le retologe go dikologa
le go šišinya diatla le yo mongwe pele ga lena, ka morago ga
gago, lehlakore la gago, o re, “TumišaModimo,Mokriste. Tumiša
Modimo, Mokriste.” O re, “Ke ikwela bokaonana, ke ikwela go
sepelela pele bjale.” E bolele ge re opela. Bjale etla pele:

Ke tla…(Godimo ka bophagamong bjale, etla
pele, tloša setatšhe bjale.) Ke tla Mo tumiša,

Tumišang Kwana ye e bolaetšwego badiradibe;
Oo, Mo feng letago lena batho bohle,
Ka gore Madi a Gagwe a hlatswitše go tloša se
sengwe le se sengwe…

175 Bjale, ge ke sa rera thata, le go swanela go kgoromeletša
Lentšu ntle fale feela ka maatla ka fao ke tsebilego mokgwa wa
go e dira, ga le nagane ke be ke le befeletše, a le a dira? Le a tseba

e be e no leka go aga tumelo ya lena. A yeo ke nnete? Phagamiša
seatla sa gago ge o dumela seo. Modimo a go šegofatše.
176 Ke tla e opela le lena bjale ka diatla tša rena godimo:

Ke tla Mo tumiša, (Haleluya!) Ke tla Mo
tumiša,

Tumišang Kwana ye e bolaetšwego badiradibe;
Mo feng letago lena batho bohle,
Ka gore Madi a Gagwe a hlatswitše go tloša se
sengwe le se sengwe…

177 Bohle ba ba dumelago Lentšu le lengwe le le lengwe la
Modimo, bohle ba ba ikwelago gore o ka kgona go robala godimo
ga sefega sa El Shaddai le go goga tshepišo e ka ba efe go tšwa go
Modimo yeo o e kganyogago, e reng, “Amene.” E boleleng kudu
ka kgonthe. Amene! Yeo ke nnete. Amene e ra, “A go be bjalo.”
Re ka kgona go e dira. Modimo a šegofatše dipelo tša lena tša
bogoši. Go lokile.

A re inamišeng dihlogo tša rena bjale bakeng sa thapelo.
178 Go lokile, Ngwanešu Duffield. 

